መግቢያ፡
   የኮንስትራክሽን ኢንዱስትሪው ለሀገሪቷ የኢኮኖሚ ዕድገት ከፍተኛ ሚና እያበረከተ የሚገኝ ሲሆን የበለጠ ለማጠናከርና የሚታዩ ችግሮችንም ለመቅረፍ ከሚያስችሉ ጉዳዮች ውስጥ አንዱ ኢንዱስትሪው የሚመራባቸው የአሰራር ስርዓቶች ማዘጋጀትና በስራ ላይ ያሉትንም ወቅቱን ጠብቆ ማሻሻል፤ የምዝገባና የስራ ፍቃድ ማረጋገጫ አሰራር ስርዓት በየጊዜው በሚፈለገዉ መልኩ እየተሻሻለ አለመሄድ፣ የአሰራር ስርዓቱ ብቃታቸው በምዘና የተረጋገጡ ባለሙያዎችን የሚያበረታታ አለመሆን፣ በዕድሳት ወቅት እንደመስፈርት የሚጠየቀው የባለሙያዎችን የሙያ ብቃት ቀጣይነት የሚያረጋግጥ ሆኖ ባለመገኘቱ፤ የኮንስትራክሽን ድርጅቶችን በተሰማሩባቸው ዘርፎች ባላቸው ልምድና አቅም ላይ ሳይሆን መሳሪያዎች እና የቢሮ ቁሳቁሶች ላይ ያተኮረ መሆን እንዲሁም የምዝገባ ስርዓቱ በኢንዱስትሪው የሚታዩ ችግሮችን በመቅረፍ እሴት በሚጨምር መልኩ ባለመሆኑና በአዲስ ለሚኒስቴሩ የተጨመሩ ኃላፊነቶችን በመመረያው በማካተት ችግሮችን መፍታት አስፈላጊ ሆኖ በመገኝቱ፡፡
    የምዝገባ ስርዓቱን በማሳለጥና ስነ-ምግባር እና የግንባታ አፈፃፀም ሥርዓቱን የሚያበረታታ እንዲሁም ለኢንዱስትሪው ዕድገትና ተወዳዳሪነት አስተዋጽኦ ሊያደርግ በሚችል መልኩ እንዲፈጸም በማስቻል የምዝገባና የስራ ፈቃድ መስፈርቶችን  በማስፈለጉ እንዲሁም ባለሙያዎችና ድርጅቶች በተሰጣቸው የምዝገባ ማረጋገጫ ምስክር ወረቀት መሰረት እየሰሩ መሆኑን እያረጋገጡና የስነ-ምግባር ችግርና የአፈጻጸም ክፍተት ያለባቸውን በማረም ተወዳዳሪ የኮንስትራክሽን ኢንዱስትሪ መገንባት እንዲቻል::
    ስለዚህ የሚኒስትሮች ምክር ቤት በፌደራል መንግሥት አስፈጻሚ አካላትን ሥልጣንና ተግባር ለመወሰን በወጣው አዋጅ ቁጥር 1263/2014 19(4) በተሰጠው ስልጣን መሰረት የከተማና መሠረተ-ልማት ሚኒስቴርም ይህን የኮንስትራክሽን ስራዎች ባለሙያዎች፣ ስራ ተቋራጮች፣ አማካሪ፣ የማህበራት እና የፕሮጀክቶች ምዝገባ መመሪያ አውጥቷል፡፡

ክፍል አንድ
ጠቅላላ ድንጋጌዎች
1. አጭር ርዕስ
ይህ መመሪያ “የኮንስትራክሽንና ተዛማጅ ሥራዎች የሥራ ፈቃድ ማረጋገጫ እና የምዝገባ መመሪያ ቁጥር ………./2016” ተብሎ ሊጠቀስ ይችላል፡፡  
2. ትርጓሜ

የቃሉ አግባብ ሌላ ትርጉም የሚያሰጠው ካልሆነ በስተቀር በዚህ መመሪያ ውስጥ፡-

1) “ሚኒስቴር” ማለት የከተማና መሰረተ ልማት ሚኒስቴር ነው፡፡
2) “ባለስልጣን” ማለት የኢትዮጵያ ኮንስትራክሽን ባለስልጣን ነው፡፡
3) “ክልል” ማለት በሕገ መንግስቱ አንቀጽ 47 ንዑስ አንቀጽ (1) የተመለከቱትን ማለት ሲሆን ለዚህ መመሪያ አፈጻጸም ሲባል የአዲስ አበባ እና የድሬደዋ ከተማ አስተዳደርንም ይጨምራል፡፡
4) “መዝጋቢ አካል” ማለት የኮንስትራክሽን ባለሙያዎችን፣ ድርጅቶችን እና ፕሮጀክቶችን ለመመዝገብ ስልጣን የተሰጠዉ አካል ነዉ፡፡

5) “ምዝገባ” ማለት የኮንስትራክሽን ባለሙያዎች፣ ድርጅቶች እና ፕሮጀክቶች ምዝገባ ነው፡፡
6) “መዝገብ” ማለት የባለሙያ፣ የኮንስትራክሽን ድርጅት እና የፕሮጀክቶች መረጃዎችን የያዘ መዝገብ ነው፡፡
7) “ኮንስትራክሽን” ማለት ከመሬት በታች እና በላይ የሚከናወኑ የምህንድስና ፊዚካል መሠረተ ልማቶችን ጨምሮ በቋሚ ንብረቶች፣ በአገልግሎቶችና በመሳሪያዎች የሚታገዙ የጉልበት ሥራዎች ጥምር ሆኖ በህንፃ እና በሌሎች መሠረተ ልማት ግንባታ ሥራዎች የማልማት፣ የማስፋፋት፣ የመገጣጠም፣ የመጠገን፣ የማሻሻል፣ የመቆፈር፣ የማወላለቅ፣ የማፍረስ እና የማማከር ተግባር ነው፡፡
8) “ተዛማጅ የኮንስትራክሽን ሥራ” ማለት ከኮንስትራክሽን ሥራ ጋር ተያያዥ የሆኑ ከአማካሪነት እና ከስራ ተቋራጭነት ውጭ ያሉ እና የሥራ ፈቃድ ማረጋገጫ እንዲሰጥባቸው የተለዩ የንግድ ስራ መደቦች ናቸው፡፡     
9) "ድርጅት" ማለት በሥራ ተቋራጭነት (የግንባታ ሥራ ለማከናወን) ወይም በአማካሪነት (የቅድመ ግንባታ፣ ዲዛይን፣ ግንባታ ቁጥጥር እና ውል አስተዳደር አገልግሎቶችን ለመስጠት) ወይም በሌሎች ተዛማጅ የኮንስትራክሽን ስራዎች ውስጥ በሚካተቱ የንግድ ሥራ መደቦች ላይ የተሰማራ ሰው ወይም ድርጅት ነው፡፡
10) “የምዝገባ ማረጋገጫ የምስክር ወረቀት” ማለት በዚህ መመሪያ መሰረት የሚጠየቁ መስፈርቶችን ላሟላ ባለሙያ /ሙያተኛ/ድርጅቶች እና በቀጥታ ከኮንስትራክሽን ሥራዎች ጋር ተያያዥ ለሆኑ ማህበራት  የሚሰጥ የምስክር ወረቀት ነው፡፡
11) "የኮንስትራክሽን ባለሙያ" ማለት ከኮንስትራክሽን ሥራ ጋር ተያያዥ በሆኑ በምህንድስና ወይም በአርክቴክቸር ወይም በሌሎች የኮንስትራክሽን ሙያዎች ተመርቆ እና ባለው ልምድ ተመዝኖ የግንባታ ሥራ ወይም የዲዛይን ስራዎችን ለመስራት አስፈላጊውን መስፈርት በማሟላት ለመመዝገብ ሥልጣን በተሰጠው መዝጋቢ አካል የተመዘገበ ሰው ነው፡፡
12) "የኮንስትራክሽን ሙያ ማህበር" ማለት ከኮንስትራክሽንና በሌሎች ተዛማጅ የኮንስትራክሽን ስራዎች እና የሙያ አይነቶች የሚሰማሩ ድርጅችና ባለሙያዎች ማህበር ለመመስረት በተሰባሰቡበት ዘርፍ ሥልጣን በተሰጠው አካል የማህበር የምዝገባ እውቅና የተሰጠው አካል ወይም ማህበር ነው፡፡
13) “የውጭ ሀገር ዜግነት ያለው ባለሙያ” ማለት ኢትዮጵያዊ ዜግነት የሌለው የኮንስትራክሽን ባለሙያ ነው፡፡
14) “ረዳት ሙያተኛ” ማለት ከቴክኒክና ሙያ ትምህርትና ስልጠና ተቋም ተመርቆ በደረጃ አንድ፣ ሁለት እና ሶስት የሙያ ብቃቱ በምዘና የተረጋገጠ ወይም ተፈላጊ የትምህርት ዝግጅት ሳይኖረው በኮንስትራክሽን የሙያ መስኮች የስራ ልምድ ያለው እና በደረጃ አንድ፣ ሁለት እና ሶስት የሙያ ብቃቱ በምዘና የተረጋገጠ ሙያተኛ ነው፡፡ 
15) “ተባባሪ ሙያተኛ” ማለት በቀድሞው የትምህርት አሰጣጥ በአድቫንስድ ዲፕሎማ ወይም በዲፕሎማ ደረጃ የተመረቀ ወይም በኮንስትራክሽን የሙያ መስኮች በደረጃ አራት እና አምስት የተመረቀና የሙያ ብቃቱ በምዘና የተረጋገጠ ባለሙያ ነው፡፡ 
16) “ምሩቅ ባለሙያ” ማለት ከከፍተኛ የትምህርት ተቋማት በኮንስትራክሽን የሙያ ዘርፎች በዲግሪና
 ከዚያ በላይ የትምህርት ደረጃ የተመረቀ ባለሙያ ነው፡፡
17)  “ፕሮፌሽናል ባለሙያ” ማለት በከፍተኛ ባለሙያነት በሁለተኛ ደረጃ የሚመደብ ሲሆን በኮንስትራክሽን እና ተያያዥ የሙያ ዘርፎች በዲግሪና ከዚያ በላይ የትምህርት ደረጃ፣ በሙያው የስራ ልምድ ያለው እና የፕሮፌሽናል ባለሙያ መስፈርትን በማሟላት የምስክር ወረቀት የተሰጠው ባለሙያ ነው፡፡
18) “ፕራክቲሲንግ ባለሙያ” ማለት በከፍተኛ ባለሙያነት የመጨረሻው ደረጃ የሚመደብ ሲሆን በኮንስትራክሽን እና ተያያዥ የሙያ ዘርፎች በዲግሪና ከዚያ በላይ የትምህርት ደረጃ ኖሮት የፕራክቲሲንግ ባለሙያ መስፈርት በማሟላት ምስክር ወረቀት የተሰጠው ባለሙያ ነው፡፡
19) “አማካሪ” ማለት ህጋዊ ስልጣን በተሠጠው አካል ተመዝግቦ በተለያዩ የኮንስትራክሽን ኢንዱስትሪ ዘርፎች ላይ የአማካሪነት የሥራ ፈቃድና የምዝገባ ምስክር ወረቀት የተሰጠው እና የንግድ ፈቃድ ያለው ድርጅት ማለት ነው፡፡
20) “ሥራ ተቋራጭ” ማለት ህጋዊ ስልጣን በተሠጠው አካል ተመዝግቦ በተለያዩ የኮንስትራክሽን ኢንዱስትሪ ዘርፎች ላይ የሥራ ተቋራጭነት የሥራ ፈቃድና የምዝገባ ምስክር ወረቀት የተሰጠውና የንግድ ፈቃድ ያለው ድርጅት  ነው ፡፡
21) "የውሃ ነክ ስራዎች" ማለት የውሃ ሀብትን ጠቀሜታ ላለው ተግባር ለማዋል የሚከናወኑና የሚገነቡ ማናቸውም ሰው ሰራሽ ሥራዎች ሲሆኑ ይህም ጥናትን፣ ዲዛይንን፣ ቁጥጥርን፣ መጥለፍን፣ መገደብን፣ መመርመርን፣ መቆጣጠርን፣ ማጣራትን፣ መለካትን፣ ማጓጓዝን፣ ማስተላለፍን፣ ጨው አልባ ማድረግን፣ ጎርፍ መከላከያ መገንባትን፣ ውሃ ጉድጓድ መቆፈርን፣ መጥረግን እና ሌሎች ተዛማጅ ሥራዎችን ማከናወን ያጠቃልላል፡፡

22) “የውሃ ጉድጓድ ቁፋሮ”  ማለት በእጅ ከሚቆፈሩ ጉድጓዶች በስተቀር ለተለያዩ አገልግሎቶች የተለያዩ መሳሪያዎችን (ሪግ) በመጠቀም የከርሰ ምድር ውሃ አመንጪ ወይንም አስተላላፊ አካሎችን ለመዝለቅ የሚቆፈር ጉድጓድ ነው፡፡

23) “የውሃ ጉድጓድ ጠረጋ” ማለት የውሃ ጉድጓድ አመንጪ መስመሮች በአሸዋ ሙሌት በመሞላታቸው፣ ስንጥቅ ቀፎዎች በተለያዩ ንጥረ ነገሮች በመደፈናቸው ወይም በኬሚካል አክሽን በመዘጋታቸው ወዘተ… የተነሳ ውሃ የማመንጨት ሀይሉን ወይም ችሎታውን የቀነሰ የውሃ ጉድጓድን የውሃ የማመንጨት ሃይል ለማሻሻል ሲባል ሙያው በሚጠይቀው ዘዴ በተለያዩ መሳሪያዎች በመጠቀም የሚከናወን ሥራ ነው፡፡

24) “የዕድሳት ዘመን” ማለት ማንኛውም ባለሙያ ወይም ድርጅት አዲስ ከተመዘገበበት እስከ መጀመሪያው የእድሳት ጊዜ ወይም ከአንደኛው የእድሳት ጊዜ እስከ ሚቀጥለው የእድሳት ጊዜ ያለው ዓመት ነው፡፡ 

25) "የህንፃ ሥራ ተቋራጭ" ማለት ህጋዊ ስልጣን በተሠጠው አካል ተመዝግቦ የተለያዩ የህንፃ ግንባታ ስራዎችንና ሌሎች ከህንጻ ጋር ተዛማጅነት ያላቸውን ስራዎች ለማከናወን የብቃት ማረጋገጫ ምስክር ወረቀት የተሰጠው እና የንግድ ፈቃድ ያለው ድርጅት ነው፡፡
26) "የሲቪል ሥራዎች ስራ ተቋራጭ" ማለት ህጋዊ ስልጣን በተሠጠው አካል ተመዝግቦ በተለያዩ የመንገድ ግንባታዎች፣ የባቡር ስራዎች፣ የውሃ ነክ ሥራዎች እና ሌሎች የመሠረተ ልማትና ተያያዥነት ያላቸውን የሲቪል ምህንድስና ስራዎችን ለማከናወን የሥራ ፈቃድ ማረጋገጫ ምስክር ወረቀት የተሰጠው እና የንግድ ፈቃድ ያለው ድርጅት ነው፡፡
27) “ልዩ ስራ ተቋራጭ” ማለት ህጋዊ ስልጣን በተሠጠው አካል ተመዝግቦ ዝርዝራቸው መዝጋቢው አካል በሚወስናቸው የግንባታ ዘርፎች ላይ ትኩረት አድርጎ አገልግሎት ለመስጠት የሥራ ፈቃድ ማረጋገጫ ምስክር ወረቀት የተሰጠው እና የንግድ ፈቃድ ያለው ድርጅት ነው፡፡
28) “የግንባታ ማጠናቀቅ ስራ ተቋራጭ” ማለት ህጋዊ ስልጣን በተሠጠው አካል ተመዝግቦ የመሰረተ ልማቶችን ደህንነት ባረጋገጠ መልኩ የተለያዩ የግንባታ ማጠናቀቅና ተያያዥ ስራዎችን ለመስራት የሥራ ፈቃድ ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡
29) “ዝግጁ የሆነ አርማታ ስራ ተቋራጭ” ማለት ህጋዊ ስልጣን በተሠጠው አካል ተመዝግቦ በተለያዩ የኮንስትራክሽን ኢንዱስትሪ ዘርፎች ላይ ድብልቅ የሆነ አርማታ አቅራቢ ተቋራጭነት የሥራ ፈቃድ ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡

30) “የግብአት ጥራት መፈተሻ አማካሪ” ማለት ህጋዊ ስልጣን በተሰጠው አካል ተመዝግቦ የማንኛውም ግንባታ ደህንነት ባረጋገጠ መልኩ የተለያዩ የላብራቶሪ ግብአት ጥራት መፈተሽና ተያያዥ ስራዎችን ለመስራት የሥራ ፈቃድ ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡

31) ’’የህንፃ አስተዳደር አማካሪ’’ ማለት ህጋዊ ስልጣን በተሠጠው አካል ተመዝግቦ  የህንፃ አስተዳደር ስራዎች ለማስተዳደር የአማካሪነት የሥራ ፈቃድ ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡

32) ‘’የአርክቴክቶች አማካሪ’’ ማለት ህጋዊ  ስልጣን በተሠጠው አካል ተመዝግቦ ከአርክቴክቸር  ጋር ተዛማጅነት ያላቸውን ስራዎች ለማማከር የሥራ ፈቃድ ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡
33) ‘’የመሀንዲሶች አማካሪ’’ ማለት ህጋዊ ስልጣን በተሠጠው አካል ተመዝግቦ የሲቪል ምህንድስናና ሌሎች ተያያዥነት ያላቸውን ስራዎች ለማማከር የሥራ ፈቃድ ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡
34)  ‘’የአፈር ምርመራ አማካሪ’’ ማለት ህጋዊ ስልጣን በተሠጠው አካል ተመዝግቦ የአፈር ምርመራና ሌሎች ተያያዥነት ያላቸውን ስራዎች ለማማከር የሥራ ፈቃድ ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡
35) ‘’የኮንስትራክሽን ማኔጅመንት አማካሪ’’ ማለት ህጋዊ ስልጣን በተሠጠው አካል ተመዝግቦ ማንኛውንም የህንፃና ሲቪል ስራዎችን የመምራትና ማስተባበር አገልግሎት ለመሥራት የሥራ ፈቃድ ማረጋገጫና የምዝገባ  ፈቃድ የተሰጠውና የንግድ ፈቃድ ያለው ድርጅት ነው፡፡

36) ‘’ልዩ አማካሪ’’ ማለት ህጋዊ ስልጣን በተሠጠው አካል ተመዝግቦ ዝርዝራቸው መዝጋቢው አካል በሚወስናቸው የግንባታ ዘርፎች ላይ ትኩረት አድርጎ የማማከር አገልግሎት ለመስጠት የሥራ ፈቃድ  ማረጋገጫ ምስክር ወረቀት የተሰጠውና የንግድ ፈቃድ ያለው ድርጅት ነው፡፡

37) “የኮንስትራክሽን ፕሮጀክት” ማለት በመንግስት፣ መንግስታዊ ባልሆኑ ድርጅቶች፣ በግሉ ዘርፍ፣ እንዲሁም በመንግስትና በግሉ ዘርፍ ጥምረት የሚከናወኑ ማናቸውም ከኮንስትራክሽን ጋር ተያያዥ የሆኑ የቅድመ ዲዛይን፣ የዲዛይን፣ የግንባታ ስራዎች፣ የድህረ ግንባታ ስራዎች እና አገልግልቶች በተናጠል ወይም በጋራ ማከናወኛ ማዕቀፍ ነው፡፡
38) “የከተማ ፕላን አማካሪ” ማለት ህጋዊ ስልጣን በተሰጠው አካል ተመዝግቦ ከከተማ ፕላን ጋር ተዛማጅነት ያላቸውን ሥራዎች ለማማከር የሥራ ፈቃድ ማረጋገጫ የምስክር ወረቀት የተሰጠውና የንግድ ፈቃድ ያለው ድርጅት ነው፡፡
39) "አመልካች" ማለት ማንኛውም መዝጋቢው አካል በህግ ተወስኖ የተሰጠውን አገልግሎት ለማግኘት ያመለከተ ሰው ወይም ድርጅት ነው፡፡
40) "አግባብነት ያለው የሥራ ልምድ" ማለት አመልካች በሚያቀርበው የስራ ልምድ ላይ የተሳተፈባቸውና የሰራቸው ስራዎችን ዓይነት፤ የገንዘብ መጠንና የጊዜ ገደብን እንዲሁም የነበረው ተሳትፎ ቀጥተኛነት የሚገልጽ መረጃ ነው፡፡ 
41) "ሀሰተኛ ሰነድ" ማለት በሀሰተኛ መንገድ የተገኘ የትምህርት ማስረጃ፣ የሥራ ልምድ፣ የባለቤትነት መታወቂያ ደብተር፣ የቅጥር ውል፣ የውል ሰነድና ሌሎች በሀሰተኛ መንገድ የተገኙ ማስረጃዎችን በሙሉ ያካትታል፡፡ 
42) “ወለል” ማለት ከምድር በላይና መሬት ውስጥ (ከምድር በታች) ያለ የህንጻ ክፍል ማለት ነው፡
43) “የወለል ብዛት” ማለት ከመሬት በታች፤ መሬት ላይና ከመሬት በላይ ያሉ (የቆጥ ወለሎችን ሳይጨምር) አንድ ግንባታ ያሉት የወለሎች ብዛት ማለት ነው፡፡
44) ለማናቸውም በወንድ ፆታ የተገለጹ አገላለፆች የሴት ፆታንም ይጨምራል፡፡
3. የተፈፃሚነት ወሰን፡
ይህ መመሪያ በማንኛውም በኮንስትራክሽን እና ተያያዥ ስራዎች ላይ በሚሰማራ የኮንስትራክሽን ባለሙያ፣ ሥራ ተቋራጭ፣ አማካሪ፣ የኮንስትራክሽን ማህበራት እና ፕሮጀክቶች ላይ ተፈጻሚ ይሆናል፡፡

ክፍል ሁለት

የኮንስትራክሽን ባለሙያ፣ ድርጅት እና ፕሮጀክት የሥራ ፈቀድ ማረጋገጫና ምዝገባ ስነ-ሥርዓት፡  
4. ስለ የሥራ ፈቃድ  ማረጋገጫና ምዝገባ፡ 

1) ማንኛውም የሀገር ውስጥም ሆነ የውጭ ሀገር ዜግነት ያለው በኮንስትራክሽን ወይም በማማከር ኢንዱስትሪው መሳተፍ የሚፈልግ የኮንስትራክሽን ባለሙያ፣ ሙያተኛና ድርጅት የሥራ ፈቃድ  ማረጋገጫ ወይም የምዝገባ ምስክር ወረቀት ሊኖራቸው ይገባል፡፡

2) ማንኛውም የውጭ ሀገር ዜግነት ያለው የኮንስትራክሽን ድርጅት የምስክር ወረቀት የሚሰጠውና የሚመዘገበው በደረጃ አንድ ብቻ ነው፡፡

3) ማንኛውም የውጭ ሀገር ዜግነት ያለው የኮንስትራክሽን ድርጅት በፓርትነርሽፕ ወይም በጣምራ (በጆይንት ቬንቸር) ከሀገር ውስጥ የኮንስትራክሽን ድርጅት ጋር ተጣምሮ ለመስራት መመዝገብ የሚችል ሲሆን ድርጅቱ የሚሰራውን የስራ አይነት፣ መጠን እና የሀገር ውስጥ የኮንስትራክሽን ድርጅትን መረጃ ለምስክር ወረቀት ሰጪው አካል የማስመዝገብ ሃላፊነት /ግዴታ/ አለበት፡፡
4) ለምዝገባና ለሥራ ፈቃድ ማረጋገጫ የሚያስፈልጉ ማስረጃዎችን አሟልቶ የተገኘ አመልካች በመስፈርት ማሟያነት ያቀረባቸው ማስረጃዎች ላይ ለውጥ በሚኖርበት ጊዜ ለምስክር ወረቀት ሰጪው አካል የማሳወቅ ግዴታ ያለበት ሲሆን ምስክር ወረቀት ሰጪው አካልም የቀረበውን ማሻሻያ መርምሮ ለተመዘገበበት ወይም የሥራ ፈቃድ  ማረጋገጫ ላወጣበት ደረጃ የሚመጥን መሆኑን ማረጋገጥ አለበት፡፡
5) ማንኛውም የሥራ ፈቃድ ማረጋገጫ ምስክር ወረቀት የተሰጠው ድርጅት ቋሚ አድራሻውን ሲቀይር ለመዝጋቢው አካል በሶስት ወር  ጊዜ ውስጥ ማሳወቅ አለበት፡፡ 
6) የሥራ ፈቃድ ማረጋገጫና የምዝገባ ምስክር ወረቀት የሚሰጠዉ አካል ከሚጠቀምባቸዉ ቋንቋዎች ውጪ የተዘጋጀ የትምህርትና የስራ ልምድ ማስረጃ ህጋዊ የትርጉም ፈቃድ ባለው ድርጅት የሥራ ፈቃድ ማረጋገጫና የምዝገባ ምስክር ወረቀት የሚሰጠዉ አካል ወደ ሚጠቀምባቸዉ ቋንቋ ተተርጉሞ መቅረብ አለበት፡፡
7) ማንኛውም ፕሮጀክት የሚያስመዘግብ የኮንስትራክሽን ድርጅት በመስፈርትነት የሚጠየቁ ማስረጃዎችን በማቅረብ ምዝገባውን ማካሄድ አለበት፡፡ 

8) በማንኛውም ደረጃ የሥራ ፈቃድ ማረጋገጫ ወይም ምዝገባ ምስክር ወረቀት ለማግኘት የሚጠይቁ አመልካቾች (ባለሙያዎች) መስፈርቶችን በተናጠል እስካሟሉ ድረስ እስከ ሁለት የሙያ መስኮች ምስክር ወረቀት ማግኘት ይችላሉ፡፡ በሥራ ተቋራጭነት የተመዘገበ ድርጅት በድጋሚ በአማካሪ ድርጅትነት ለመሰማራት ከፈለገ መስፈርት እስካሟሉ ድረስ  ወይም በአማካሪ ድርጅትነት የተመዘገበ ድርጅት በስራ ተቋራጭነት ለመሰማራት ከፈለገ መስፈርት እስካሟሉ ድረስ በሁለቱም ምስክር ወረቀት ሊያወጣ ይችላል፡፡ ሆኖም ይህ የምስክር ወረቀት የሚያገለግለው ዲዛይን ገንባ (DB) ፕሮጀክት ብቻ ነው፡፡
9) ከዚህ ቀደም በአንድ የትምህርት ዝግጅት በውሃ ነክ ስራ እና በኮንስትራክሽን ዘርፍ  የባለሙያ ምዝገባ ምስክር ወረቀት የወሰደ ባለሙያ ከወሰደው ምዝገባ ምስክር ወረቀት ከሁለቱ አንዱን ብቁ በሆነበት መርጦ በአንዱ መውሰድ ይኖርበታል፡፡

10) አንድ ባለሙያ ወይም ድርጅት በመጀመሪያ የተሰጠውን የምዝገባ ምስክር ወረቀት ወደ ሌላ ዓይነት የምዝገባ ምስክር ወረቀት ለመቀየር ቢፈልግ ሊቀይር የሚችለው ለዘርፉ (ለሙያው) ብቁ መሆኑ ሲረጋገጥ ነው፡፡ 

11) የባለሙያ የብቃት ማረጋገጫ ወይም ምዝገባ ምስክር ወረቀት በኪው አር ኮድ (QR CODE) መለየት የሚገባ ሲሆን የምዝገባ ምስክር ወረቀቱን የሰጠው ወይም ያጸደቀው አካል የሥራ ኃላፊ ፊርማ ሊኖረው ይገባል፡፡

12) የድርጅት የሥራ ፈቃድ ማረጋገጫ ምስክር ወረቀት መፈረም ያለበት በስራ ክፍሉ ኃላፊ ወይም በባለስልጠኑ በሚወክለው ሠራተኛ ሲሆን ተከታታይ ቁጥር ያለው እና የመዝጋቢው አካል ማህተም ያረፈበት መሆን ይገበዋል፡፡ 
13) ይህ መመሪያ ከጸደቀበት ቀን ጀምሮ ለአዲስ የምዝገባ ማረጋገጫ፣ ለእድሳት ወይም እድገት ለማከናወን የሚፈልግ ማንኛውም ባለሙያ ወይም ድርጅት የሚስተናገደው በዚህ መመሪያ መሠረት ይሆናል፡፡
14) ማንኛውም የሥራ ተቋራጭ ወይም አማካሪ የምዝገባ ማረጋገጫ እድሳት ሲጠይቅ በእጁ የያዛቸውን ፕሮጀክቶች የደረሱበትን ደረጃ የማስመዝገብ ግዴታ አለበት፡፡ 

15) ማንኛውም ሥራ ተቋራጭ ወይም አማካሪ የምዝገባ ማረጋገጫ አዲስ ሲጠይቅም ሆነ እድሳት ሲጠይቅ ከማህበሩ ወይም ሌሎች ከሚመለከታቸው አካላቶች በቅድሚያ የኮንስትራክሽን ኢንዱስትሪ የስነ-ምግባር ስልጠና የወሰደ መሆኑን ማስረጃ ማቅረብ አለበት፡፡
16) ማንኛውም በመንግስት ሥራ የሚተዳደር ተሿሚ፣ አመራር እና ባለሙያ በየደረጃው ያለውን የሥራ ፈቃድ ማረጋገጫ ሰርተፍኬት ሲጠይቅ በዘርፉ ያገለገለበት ቀጥተኛ  የሥራ ልምድ  በቀጥታ ሊያዝለት ይገባል፡፡
17) ማንኛውም ባለሙያም ሆነ ድርጅት ቢያንስ የአንድ ኮንስትራክሽን የሙያ ማህበር አባል ሆኖ መመዝገብ አለበት፡፡
5. ማመልከቻን ውድቅ ስለማድረግ፡
ከዚህ በታች በተዘረዘሩት ነጥቦች ምክንያት ማመልከቻ ውድቅ ሊሆን ይችላል፡፡

1) ከታወቀ የህክምና ተቋም የአእምሮ ችግር ያለበት ስለመሆኑ የታወቀና ለዚህም የጹሁፍ ማስረጃ የቀረበበት ከሆነ፤
2) በሀገር ውስጥም ሆነ በውጭ ሀገር ፍርድ ቤት ወይም ስልጣን ባለው አካል በማጭበርበር ወይም እምነት በማጉደል ወንጀል የተፈረደበት ከሆነና የፍርድ ሂደቱን ያልጨረሰ ከሆነ፤
3) በዚህ መመሪያ ውስጥ የተደነገጉ አስፈላጊ ቅድመ ሁኔታዎችን የማያሟላ ከሆነ፤
4) የሙያ ሥነ-ምግባር ጥሰት መፈፀሙን በማንኛውም መንገድ የተረጋገጠ ከሆነ፤ 
5) የሥራ ፈቃድ ማረጋገጫ ወይም የምዝገባ ምስክር ወረቅት እንዲሰጠው ያቀረበው ማስረጃ ወይም ሰነድ ሀሰተኛ ከሆነ፡፡
6. የሥራ ፈቃድና ምዝገባ ምስክር ወረቀት ስለመስጠት፡
የምስክር ወረቅት ሰጪው አካል በዚህ መመሪያ መሠረት ማመልከቻ ሲቀርብለት ሊሟሉ የሚገባቸው መሥፈርቶች መሟላታቸውን ካረጋገጠ በኋላ የአገልግሎት ክፍያ በማስከፈል ለአመልካቹ የባለሙያ የምዝገባ ወይም የድርጅት የሥራ ፈቃድ  ማረጋገጫ ምስክር ወረቀት ይሰጣል፡፡
7. የሥራ ፈቃድ ማረጋገጫና ምዝገባ ምስክር ወረቀት ስለመመለስ፡
የምስክር ወረቀት የተበላሸበት ወይም የታገደበት ወይም የተሰረዘበት ወይም በተለያየ ምክንያት ሥራ ያቆመ ባለሙያ ወይም ድርጅት የምስክር ወረቀቱን ለምስክር ወረቀት ሰጪው አካል የመመለስ ግዴታ አለበት፡፡
8. ስለ  ሥራ ፈቃድ ማረረጋገጫና ምዝገባ ምስክር ወረቀት ዕድሳት፡
1) ምስክር ወረቅት ከተሰጠበት ቀን ጀምሮ የባለሙያ ምዝገባ ምስክር ወረቀት በሶስት ዓመት፣ የስራ ተቋራጭና የአማካሪ ድርጅት የሥራ ፈቃድ ማረጋገጫ በየሦስት አመት መታደስ ይኖርበታል፡፡
2) የባለሙያ እና የድርጅት የምዝገባ ማረጋገጫ ምስክር ወረቀት የእድሳት ቀኑ ከመድረሱ ከሁለት ወራት በፊት ጀምሮ የሚቀርብ የዕድሳት ጥያቄ ያለቅጣት ለዕድሳት የተጠቀሰውን የአገልግሎት ክፍያ በመክፈል የሚስተናገዱ ሲሆን የዕድሳት ጊዜው ካበቃበት ቀን በኋላ ያልታደሰ የባለሙያና የድርጅት የሥራ ፈቃድ ማረጋገጫ ወይም የምዝገባ ዕድሳት ጥያቄ በቅጣት ይስተናገዳል፡፡

3) አዲስ እና ዕድሳት ምዝገባ አግልግሎት ለማግኘት የሚመጡ የባለሙያና የድርጅት የምዘና ውጤት እና የስነ ምግባር ስልጠና  የወሰዱ መሆኑን ማስረጃ ማቅረብ ይጠበቅባቸዋል፡፡
4) ለከፍተኛ ባለሙያዎች የምዝገባ ምስክር ወረቀት ለማደስ የሚመጡ ባለሞያዎች ምዘና ሲጀመር ተመዝነው ምዘናውን ያለፉበት ውጤት ይዞ መቅረብ  ይጠበቅባቸዋል፡፡ 
9. ስለ ሥራ ፈቃድ ማረጋገጫና ምዝገባ ምስክር ወረቀት ደረጃ ዕድገት፡
1) ማንኛውም ሙያተኛ የደረጃ ዕድገት ማድረግ በሚፈልግበት ጊዜ ዕድገት ለሚያደርግበት ደረጃ ከሚጠየቁ መስፈርቶች በተጨማሪ ለደረጃው ብቁ መሆኑን የሚያረጋግጥ የብቃት ምዘና ማቅረብ ይኖርበታል፡፡ 

2) የዚህ አንቀጽ ንዑስ አንቀጽ 1 ቢኖርም የከፍተኛ ባለሙያዎች የብቃት ማረጋገጫ ምዘና መሰጠት ተግባራዊ ከሚደረግበት ቀን ጀምሮ አስገዳጅ ይሆናል፡፡
10. የሥራ ፈቃድ ማረጋገጫና ምዝገባ ምስክር ወረቀት ስለማገድ፡
የኮንስትራክሽን ባለሙያ እና የድርጅት የሥራ ፈቃድ ማረጋገጫ ወይም የምዝገባ ምስክር ወረቀት የሚታገድባቸው ምክንያቶች፡-
1) ማንኛውም ባለሙያ ወይም ሙያተኛ በአንድ አመት ውስጥ ለሁለት እና ከዚያ በላይ ለሆኑ የኮንስትራክሸን ድርጅቶች በተመሳሳይ ግዜ የቋሚ ቅጥር ውል ከፈፀመ፣
2) የኮንስትራክሽን ፕሮጀክቶችን ለመስራት በሀገሪቱ የወጡ ህጎች፣ ሀገሪቷ በአስገዳጅነት ያጸደቀቻቸው ኮድና ስታንዳርዶች እና መስፈርቶችን ሳያሟላ ማናቸውም የዲዛይንና የቁጥጥር ስራዎችን ስለመስራቱ አስተማማኝ ማስረጃ ሲቀርብ፤

3) ማንኛውም ባለሙያ ወይም ሙያተኛ የተሰጠውን ምስክር ወረቀት ከህግ አግባብ ውጭ ለሌላ አካል አሳልፎ ሲገኝና የሙያ ሥነ-ምግባር ጥሰት መፈፀሙ ሲረጋገጥ፤
4) ማንኛውም ድርጅት በሌላ ስራ ላይ የሚገኝን ባለሙያ ወይም ሙያተኛ የስራ መልቀቂያ ማምጣቱን ሳያረጋግጥ የቋሚ ቅጥር ውል የፈፀመ እንደሆነ  ድርጅቱ እና ባለሙያው ለአንድ አመት የሚታገዱ ይሆናል፡፡
5) በዚህ አንቀጽ ንዑስ አንቀጽ 1፣ 2 ፣ 3 ላይ የተጠቀሱትን ጥፋቶች ባለሙያ ወይም ሙያተኛ ወይም ድርጅት ጥፋቱ ከተረጋገጠ እና የሥራ ፈቃድ ማረጋገጫ ምስክር ወረቀት የዕድሳት ጊዜው ካለቀ በኋላ ለሁለት ተከታታይ የዕድሳት ዘመን ካላሳደሰ የብቃት ማረጋገጫ ወይም የምዝገባ ምስክር ወረቀቱ ለሁለት ዓመት ይታገዳል፡፡  
6) የምዝገባ ወይም የሥራ ፈቃድ ማረጋገጫ ምስክር ወረቀቱ የታገደበት  ባለሞያ ወይም ድርጅት በሚሰጠው የጊዜ ገደብ ውስጥ ጉድለቶቹን ሲያስተካክል እና የእገዳ ጊዜው ሲጠናቀቅ ምስክር ወረቀት ሰጪው አካል በምዝገባ ወይም በሥራ ፈቃድ  ማረጋገጫው ላይ  የተጣለውን የሁለት አመት እግድ አንስቶ ሥራ ላይ እንዲውል ያደርጋል፡፡
7) በተራ ቁጥር 6 የተገለጸው እንደተጠበቀ ሆኖ የኮንሰትራክሽን ድርጅቱ ከተቀመጠው የእገዳ ግዜ በፊት የጀመራቸውን ፕሮጀክቶች በውላቸው መሰረት ሃላፊነታቸውን መወጣት አለባቸው፡፡
8) በዚህ አንቀጽ ንዑስ አንቀጽ 3 መሠረት የባለሙያ ምዝገባ እና የድርጅት የሥራ ፈቃድ ማረጋገጫ ምስክር ወረቀት ከታገደ በኋላ በድጋሚ ማመልከት የሚቻለው እገዳው ከተደረገ ከሁለት አመት በኋላ ለአዲስ ምዝገባ የሚጠየቁትን መስፈርቶች በማሟላት እና አዲስ የአገልግሎት ክፍያን በመፈጸም ይሆናል፡፡
9) የሥራ ፈቃድ ማረጋገጫ ወይም የምዝገባ ምስክር ወረቀት የታገደበት ባለሙያ ወይም ድርጅት በእገዳ ወቅት የወሰደውን የሥራ ፈቃድ ማረጋገጫ ወይም የምዝገባ ምስክር ወረቀት ለምስክር ወረቀት ሰጪው አካል ተመላሽ ማድረግ አለበት፡፡

11. የሥራ ፈቃድ ማረጋገጫና የምዝገባ ምስክር ወረቀት ስለመሰረዝ፡
 የባለሙያ ወይም የድርጅት የምዝገባ ምስክር ወረቀት የሚሰረዝባቸው ምክንያቶች፡- 
1) የባለሙያ ምዝገባ ወይም የድርጅት የሥራ ፈቃድ ማረጋገጫ ምስክር ወረቀቱን በራሱ ፈቃድ የተወ እንደሆነና መተውን በጽሁፍ ሲያመለክት ወይም የተመዘገበው ባለሙያ በሞት ሲለይ፣
2) የባለሙያ ምዝገባ ወይም የድርጅት ብቃት ማረጋገጫ ምስክር ወረቀት የተሰጠው ወይም የታደሰው ወይም እድገት ያገኘው በሀሰተኛ ሰነድ ወይም ማስረጃ መሆኑ ከተረጋገጠ፤

3) የተመዘገበው ባለሙያ ወይም ድርጅት በዚህ መመሪያ አንቀፅ 10 ንዑስ አንቀፅ ከ1 እስከ 4 ያሉትን ተግባራት ለሁለተኛ ጊዜ ሲፈፅም ከተገኘ እና በገለልተኛ ወገን ወይም በህግ አስፈፃሚ አካላት ከተረጋገጠ፤

4) ድርጅቱ የከሰረ ወይም የፈረሰ እንደሆነ፤

5) የሥራ ፈቃድ ማረጋገጫ ወይም የምዝገባ ምስክር ወረቀት ስረዛው የተላለፈበት ማንኛውም በአካል የሚገኝ ባለሙያና ድርጅት ሥረዛው ከተላለፈ ከሁለት አመት በኋላ እንደገና በአዲስ መልክ ፋይል ከፍቶ በመመሪያው ላይ የተቀመጡትን ለደረጃው ብቁ የሚያደርገውን መስፈርቶችን በድጋሜ አሟልቶ መጠየቅ ይችላል፡፡  
12. ምትክ የባለሙያ የምዝገባ ምስክር ወረቀት ስለመስጠት፡
1) የባለሙያ የሥራ ፈቃድ ማረጋገጫ ወይም ምዝገባ ምስክር ወረቀት የጠፋ ከሆነ ምትክ የሚሰጠው አመልካቹ የምስክር ወረቀቱ ስለመጥፋቱ በፖሊስ አስመስክሮ እና በጋዜጣ አሳውጆ ማስረጃ ሲያቀርብ ነው፡፡
2) የድርጅት የሥራ ፈቃድ ማረጋገጫ ምስክር ወረቀት የጠፋ ከሆነ ምትክ የሚሰጠው አመልካቹ የምስክር ወረቀቱ ስለመጥፋቱ በፖሊስ አስመስክሮና በጋዜጣ አሳውጆ ማስረጃ ሲያቀርብ ነው።
3) ለተበላሸ የምስክር ወረቀት ምትክ የሚሰጠው የተበላሸው ምስክር ወረቀት ተመላሽ ሲደረግ ብቻ ነው፡፡
4) በዚህ አንቀፅ ንኡስ አንቀፅ 1፣ 2 እና 3 ላይ በተጠቀሱት መሰረት የሚቀርቡ ጥያቄዎች ምትክ የሥራ ፈቃድ ማረጋገጫ ወይም የምዝገባ ምስክር ወረቀት ለማግኘት የአገልግሎት ክፍያ መፈፀም ይኖርባቸዋል፡፡
13.  ስለ ዉክልና፡ 

1) ለአዲስ፣ ለዕድሳት እና ለዕድገት የድርጅት የሥራ ፈቃድ ማረጋገጫ ምስክር ወረቀት በድርጅቱ ባለቤት ወይም በህጋዊ ወኪል በኩል አገልግሎቱን ማግኘት ይቻላል፡፡
2) የባለሙያ አዲስ የሥራ ፈቃድ ማረጋገጫ ወይም ምዝገባ ምስክር ወረቀት ማመልከቻ በራሱ በባለሙያው መቅረብ የሚኖርበት ሲሆን የዕድሳት ምዝገባ ማመልከቻ በወኪል አማካኝነት ሊቀርብ ይችላል፡፡

3) በንዑስ አንቀፅ 2 ላይ የተመለከተው ቢኖርም የባለሙያ የእድሳት ምዝገባ ለሁለት ተከታታይ ጊዜ በወኪል አማካኝነት ማሳደስ አይቻልም፡፡
 14. ስለ ክትትልና ቁጥጥር፡
1) ምስክር ወረቀት ሰጪው አካል በመመሪያው መሠረት የሰጣቸውን የሥራ ፈቃድ ማረጋገጫ ወይም የምዝገባ ምስክር ወረቀት ባለሙያው፣ ሙያተኛው ወይም ድርጀቱ ስራውን በህጉ መሠረት መስራቱንና ፈቃዱ ይሰራበታል ተብሎ ለታቀደለት አላማ መዋሉን መዝጋቢው አካል  ይቆጣጠራል፡
2) በዚህ መመሪያ መሠረት ምስክር ወረቅት ያልያዘ የኮንስትራክሽን ባለሙያ፣ ሙያተኛ፣ ስራ ተቋራጭ እና አማካሪ ድርጅት ምሰክር ወረቅት በመያዝ በግንባታ ስራ ላይ እንዲሰማራ  መዝጋቢው አካል  ቁጥጥርና ድጋፍ ያደርጋል፡፡

3) ማንኛውም ስራ ተቋራጭ እና አማካሪ ድርጅት ለመስፈርት ማሟያነት ባቀረባቸው ባለሙያዎችና ሌሎች በመስፈርቱ ላይ የተገለጹ ሁኔታዎችን አሟልቶ እየሰራ መሆኑን ለማረጋገጥ ቁጥጥር ያካሂዳል፡፡
4) ማንኛውም የኮንስትራክሽን ባለሙያ ወይም ድርጅት በተሰማራበት የሙያ መስክ ምስክር ወረቀት ደረጃ መስፈርት ያልጠበቀ ሆኖ ከተገኘ  መዝጋቢው አካል  በሚወስነው የጊዜ ገደብ ውስጥ ጉድለቶቹን እንዲያስተካክል የጽሑፍ ትዕዛዝ ይሰጠዋል፡፡ 

5) በዚህ አንቀጽ መሠረት የሚደረገው ቁጥጥር መዝጋቢው አካል  አመቺ ነው ብሎ ባመነበት ጊዜ ሊያካሂድ ይችላል፡፡
6) በዚህ አንቀጽ መሰረት ሚኒስቴር መስሪያ ቤቱ የሚመድባቸው ተቆጣጣሪዎች ለሚያቀርቡለት ጥያቄ ድርጅቱ ወይም ባለሙያው ተገቢውን መረጃ የመስጠት እና የማቅረብ ግዴታ አለበት፡፡
7) መዝጋቢው አካል የሚመድባቸው ተቆጣጣሪዎች የመታወቂያ ወረቀት እና መዝጋቢው አካል ደብዳቤ ቁጥጥሩን ለሚያካሄድበት ድርጅት ባለቤት ወይም ለህጋዊ ወኪሉ ማሳየት አለባቸው።
ክፍል ሦስት

የኮንስትራክሽን ባለሙያዎች፣ ድርጅቶችና ፕሮጀክቶች ምድብ፡
15) የባለሙያዎችና ሙያተኞች ምድብ፡
1) በዚህ መመሪያ መሠረት የሚመዘገቡ ባለሙያዎችና ሙያተኞች እንደየ ሙያ ዓይነታቸው የሚከተለው ምድብ ይኖራቸዋል፡-
1.1. ረዳት ሙያተኞች
ሀ) ደረጃ I
ለ) ደረጃ II
ሐ) ደረጃ III
1.2. ተባባሪ ሙያተኞች
መ) ደረጃ IV

ሠ) ደረጃ V 
1.3. ከፍተኛ ባለሙያዎች

ሀ) ምሩቅ ባለሙያ 
ለ) ፕሮፌሽናል ባለሙያ

ሐ) ፕራክቲሲንግ ፕሮፌሽናል ባለሙያ

2) በቀድሞው ስርዓተ ትምህርት ከዲግሪ በታች የነበሩት የትምህርት ደረጃዎች እና ከውጭ ሃገራት የተገኙ የትምህርት ማስረጃዎች ከአዲሱ ሥርዓተ ትምህርት ጋር ያላቸው አቻነት ስልጣን ባለው አካል ይወሰናል፡፡
3) ከደረጃ 1--5 ያሉ ረዳት እና ተባባሪ ሙያተኞች ምስክር ወረቀት የሚሰጠው የብቃት ምዘና ማረጋገጫ ወስደው ላለፉት ሙያተኞች ብቻ ነው፡፡
4) ዲግሪና ከዚያ በላይ የትምህርት ደረጃ ያላቸው ከፍተኛ ባለሙያዎች የብቃት ማረጋገጫ ምዘና መሰጠት ከሚጀመርበት ቀን ጀምሮ ምስክር ወረቀት ለማግኘት የብቃት ምዘና ማረጋገጫ ማቅረብ ግዴታ ይሆናል፡፡
16)  የሥራ ተቋራጮች ምድብ፡
1) በዚህ መመሪያ መሠረት የሚመዘገቡ ሥራ ተቋራጮች እንደየ ሥራ ምርጫቸው የሚከተሉት ምድቦች ይኖሯቸዋል፡-

ሀ) የሕንፃ ሥራ ተቋራጭ፣
ለ) የሲቪል ሥራዎች ሥራ ተቋራጭ፣
   ሐ) ልዩ ሥራ ተቋራጭ፣ 
      የልዩ ሥራ ተቋራጭ ተብለው የተመደቡ፡- የሕንጻ (የግንባታ) ማጠናቀቅ ሥራ ተቋራጭ፣ የግንባታ ቦታ ማጽዳትና ማዘጋጀት ሥራ ተቋራጭ፣ የኤሌክትሪክ፣ የቧንቧና ሌሎች የግንባታ መስመር ዝርጋታ ሥራ ተቋራጭ፣ የውህድ ኮንክሪት አምራች ሥራ ተቋራጭ፣ የመካኒካል ሥራ ተቋራጭ፣ የውሃ ጉድጓድ ቁፋሮና ጠረጋ፣ የማፍረስና የማወላለቅ፣ የኤሌክትሮ መካኒካል፣ እና ሌሎች ልዩ ልዩ የግንባታ ሥራ ተቋራጭ ምድቦችን ያካትታል፡፡   
17) የአማካሪዎች ምድብ፡
1) በዚህ መመሪያ መሠረት የሚመዘገቡ አማካሪዎች እንደየ ሥራ ምርጫቸው የሚከተሉት ምድቦች ይኖሯቸዋል፡-   
ሀ) የአርክቴክቶች አማካሪ፣
ለ) የመሀንዲሶች  አማካሪ፣
ሐ) የኮንስትራክሽን ማኔጅመንት አማካሪ
መ) የከተማ ፕላን አማካሪ፣
ሠ) የውሃ ነክ ሥራዎች አማካሪ፣
2) ልዩ አማካሪዎች፡ 
ሀ) የአፈር ምርመራ፣
ለ) የግብአት ጥራት መፈተሻ፣ 
ሐ) የንብረት አቻ ግመታ (Asset Valuation) አማካሪ፣
መ) የኮንስትራክሽን ኦዲት አማካሪ፣
ሠ) የህንፃ አስተዳደር አማካሪ፣
18)  የኮንስትራክሽን ፕሮጀክቶች ምድብ፡
  በዚህ መመሪያ መሠረት የሚመዘገቡ የኮንስትራክሽን ፕሮጀክቶች የሚከተሉት ምድብ ይኖራቸዋል፡-

ሀ) የህንፃ ስራዎች የሚያጠቃልሉት አነስተኛ፣ መካከለኛ፣ ከፍተኛ እና በጣም ከፍተኛ የህንጻ ስራዎች ናቸው፡፡

 አነስተኛ ህንጻ ማለት ምንም ዓይነት አሳንሰር ወይም አሳንሰርን የሚተካ ከምድር ወደ ፎቅ እንዲሁም
       ከፎቅ ወደ ምድር የሚያመላልስ መሳሪያ የሌለው ሆኖ ከምድር በላይ ከአምስት ያነሱ ፎቆች
     ያለው ነው፡፡

መካከለኛ ህንጻ ማለት ከምድር በላይ ቢያንስ አምስት ፎቆች ያለው ሆኖ ከአስራ አምስት ፎቆች በላይ
         የሌለው ነው፡፡
ከፍተኛ ህንጻ ማለት ከምድር በላይ ቢያንስ አስራ አምስት ፎቆች ያለው ሆኖ ከአርባ አምስት ፎቆች
         በላይ የሌለው ነው፡፡
በጣም ከፍተኛ ህንጻ ማለት ከምድር በላይ ቢያንስ አርባ አምስት እና ከዚያ በላይ ፎቆች ያለው።
ለ) የመንገድ ስራዎች የሚያጠቃልሉት የግራቭል (ዲዛይንና ጥናት ከሌላቸው መንገዶች ውጪ) ፣ የአስፋልት (DBST, TST) ፣የጠጠር መንገድ፣ የአስፋልት  እና (10 ሜትር ርዝመት) በላይ የሆኑ ድልድዮችን ነው፡፡ 
ክፍል አራት

የኮንስትራክሽን ባለሙያዎችና ሙያተኞች የሥራ ፈቃድ ማረጋገጫና ምዝገባ፡ 

19) የባለሙያ እና ሙያተኞች የሥራ ፈቃድና ምዝገባ ለማከናወን ስለሚቀርብ ማመልከቻ፡
የሥራ ፈቃድ ማረጋገጫ ወይም የምዝገባ ምስክር ወረቅት ለማግኘት የሚጠይቅ ማንኛውም ባለሙያ/ ሙያተኛ በቅድሚያ ጥያቄውን ለምስክር ወረቅት ሰጪው አካል ያዘጋጀዉን የማመልከቻ ቅፅ በኢ-ሰርቪስ መሙላት የሚኖርበት ሲሆን፡-
1) ኢትዮጵያዊ ወይም ትውልደ ኢትዮጵያዊ ዜግነት ያላቸው አመልካቾች፡
ሀ) ካመለከቱበት ዘርፍ ጋር ግንኙነት ባለው የትምህርት መስክ የተገኘ የትምህርት ማስረጃ ዋናውን፤
ለ) የስራ ልምድ የምስክር ወረቀት ዋናውን፤ 
ሐ) የታደሰ የቀበሌ መታወቂያ /መንጃ ፍቃድ/ ፓስፖርት ዋናውን፤
     መ)   4*5 አንድ ጉርድ ፎቶ ግራፍ፤
     ሠ)  ብሔራዊ መታወቂያ፣ 
     ረ) በረዳት እንዲሁም በተባባሪ ደረጃ ለሚመጡ ሙያተኞች ከሚመለከተው አካል የብቃት ምዘና
       ማረጋገጫ ምስክር ወረቀት (COC) ይዘው መቅረብ አለባቸው፡፡
    ሰ) አመልካቾች አግባብነት ባለዉ አካል የጸደቁ ወይም የተረጋገጡ የፕሮጀክት ዲዛይኖች፣ ሪፖርቶችና
       ሌሎች በሙያቸው የሰሯቸውን ስራዎች (ለምሳሌ፡- ህንፃ፣ መንገድ፣ ባቡር፣ ድልድይ፣ ግድብ፣ የተለያዩ
       west water treatment plant፣ የውሃ ማጠራቀሚያዎች (Reservior) አይነትና የፕሮጀክቶችን
       ውስብስብነት /ጥልቀት/ የሚያሳዩ ማስረጃዎች፡፡

    ሸ) የሙያ ብቃት ምዘና ከመጀመሩ በፊት ወይም ከ2002 ዓ.ም በፊት አድቫንስ ዲፕሎማ(12+3) እና
       ዲፕሎማ(12+2) የተመረቁ ባለሞያዎች  በእድሳት የሚስተናገዱ ሲሆን ለእድሳት ሲቀርቡ የስራ
       ልምዳቸውን እና ሥልጠና የወሰዱበትን ማስረጃ ይዘው መቅረብ ይኖርባቸዋል፡፡ 
2) የዉጪ ሀገር ዜግነት ያላቸዉ አመልካቾች፡
የሚቀርቡት ማስረጃዎች ህጋዊ እውቅና ባለው አካል አግባብነት ባለው ቋንቋ የተተረጎመ እንዲሁም በሚመለከተው አካል የተረጋገጠ፡- 

ሀ) የሥራ ፈቃድ ዋናውን፤
ለ) የመኖሪያ ፈቃድ ዋናውን፤
     ሐ) 4*5 ሁለት ጉርድ ፎቶግራፍ፤
መ) ላቀረቡት የትምህርት ማስረጃ በሚመለከተው አካል የተረጋገጠ የአቻ ግመታ ደብዳቤና በሚመለከተው
    አካል ህጋዊነቱ የተረጋገጠ የሥራ ልምድ፤ 

    ሠ) ከድግሪ በታች ሆነው ልዩ ክህሎት ለስራው አስፈላጊ ሆኖ የተገኘ እና በሀገር ውስጥ ባለሙያ በማይሸፈኑ ሥራዎች ላይ ለዘርፉ አግባብነት ያለዉ ከአንድ አመት ያላነሰ የስልጠና ማስረጃ እና በሚመለከተው አካል የተረጋገጠ ከ 4 ዓመት ያላነሰ የስራ ልምድ የሚጠይቅ ሲሆን ድግሪና ከዚያ በላይ ለሚጠይቅ መስፈርት ግን ከ 6 ዓመት ያላነሰ የሥራ ልምድ ሊያቀርቡ ይገባል፡፡ 
    ረ) አመልካቾች አግባብነት ባለዉ አካል የጸደቁ ወይም የተረጋገጡ የፕሮጀክት ዲዛይኖች፣ ሪፖርቶችና
       ሌሎች በሙያቸው የሰሯቸውን ስራዎች (ለምሳሌ፡- ህንፃ፣ መንገድ፣ ባቡር፣ ድልድይ፣ ግድብ፣ የተለያዩ
      west water treatment plant፣ የውሃ ማጠራቀሚያዎች (Reservior) አይነትና የፕሮጀክቶችን 
      ውስብስብነት /ጥልቀት/ የሚያስረዱ ማስረጃዎች፡፡  
20) ስለ ኮንስትራክሽን ባለሙያዎችና ሙያተኞች የሥራ ፈቃድ ማረጋገጫና ምዝገባ አሰጣጥ አፈጻጸም፡
    ምዝገባውና የሥራ ፈቃድ ማረጋገጫ አሰጣጡ የሚመለከተው የረዳት፣ ተባባሪ እና ከፍተኛ
    የኮንስትራክሽን ሙያተኞችና ባለሙያዎችን ሲሆን፡-
1) የረዳት እና ተባባሪ ሙያተኞች ምዝገባ የሚደረገው የብቃት ምዘና ምስክር ወረቀት ሲያቀርቡ ብቻ ሲሆን ለከፍተኛ ባለሙያዎች የብቃት ምዘና ምስክር ወረቀት መሰጠት ከተጀመረበት ቀን ጀምሮ የብቃት ምዘና ምስክር ወረቀት ማቅረብ አስገዳጅ ይሆናል፡፡
2) የባለሙያ ምዝገባ የሚደረገው የትምህርት ተቋሙ ወይም የብቃት ምዘና ማዕከሉ በሰጠው ምስክር ወረቀት ላይ በተጻፈው የሙያ አይነት (Face value) መሠረት ይሆናል፡፡
3) ለምዝገባ የሚቀርብ የሥራ ልምድ በኢንዱስትሪው ውስጥ ቀጥተኛ ተሳታፊነት የሚያሳይና ሙያተኛው /ባለሙያው የተመደበበትን የስራ መደብ፣ የስራው የቆይታ ጊዜ፣ የስራ ግብር እየተቆረጠ ለሚመለከተው አካል ገቢ እየተደረገ መሆኑን ገልጾ የደብዳቤ ቀን፣ ቁጥር፣ የኃላፊ ፊርማ፣ እንዲሁም የድርጅቱን ማህተምና አድራሻ የያዘ መሆን ይኖርበታል፡፡ ይህ እንዳለ ሆኖ ከግል ድርጅት ለሚቀርብ የስራ ልምድ (የመጀመሪያ፣ የመሃል እና የመጨረሻ) የሥራ ግብር የተከፈለበት የገቢዎች  ማስረጃ ማቅረብ ይኖርባቸዋል፡፡
4)  በዚህ መመሪያ መሠረት የምዝገባ ምስክር ወረቀት ለማግኘት የሚጠይቅ ከፍተኛ ባለሙያ የጥቅም ግጭት በማይፈጥር መልኩ በዲዛይን ወይም በኮንስትራክሽን ወይም በዲዛይን እና በኮንስትራክሽን መስፈርቱን እስካሟላ እና ምዘናውን እስካለፈ ድረስ የምዝገባ ፍቃድ ይሰጣቸዋል፡፡ 
5) ባለሙያዎች በራሳቸው የንግድ ፈቃድ የሚሰሩ ከሆነ የንግድ ዋና ምዝገባና የንግድ ስራ ፈቃድ፣ የብቃት ማረጋገጫ፣ የስራ ውለታ፣ የክፍያ ሰነድ እና መልካም የስራ አፈጻጸም ወይም ያደገ የግንባታ አፈፃፀም ሪፖርት ሲያቀርቡ እንደ ስራ ልምድ ሊያዝላቸው ይችላል፡፡
6) ከኮንስትራክሽን ስራዎች ጋር ተያያዥነት ያላቸው ብዙ አይነት የትምህርት መስኮች እየተሰጡ ሲሆን በመመሪያው ከተጠቀሱት ውጪና ከዘርፉ ጋር ተያያዥነት ያላቸው የትምህርት መስክ  ሲያጋጥሙ መዝጋቢው አካል አዲስ ለቀረበው ለኮንስትራክሽን ሥራ ያላቸውን ቀረቤታ ከትምህርት ሚኒስቴር እንዲረጋገጥና 70% ከኮንስትራክሽን ስራዎች ጋር ያለውን ቀረቤታ በማረጋገጥ ምዝገባውን እንዲያከናውኑ ይደረጋል፡፡ 
21) ስለ ረዳት ሙያተኛ  የሥራ ፈቃድ ማረጋገጫና ምዝገባ፡ 

ሀ) ጀማሪ ረዳት መሀንዲስ I
ከቴክኒክና ሙያ ወይም ከኮሌጅ ወይም ከተመሳሳይ የትምህርት ተቋም ተመርቆ በደረጃ አንድ (10 +1/2/3 12 + 1) የሙያ ብቃቱ በምዘና ለተረጋገጠ ወይም ተፈላጊ የትምህርት ዝግጅት ሳይኖረው በኮንስትራክሽን የሙያ መስኮች በደረጃ አንድ የሙያ ብቃቱ በምዘና ለተረጋገጠ እና ከዜሮ እስከ ሁለት ዓመት የስራ ልምድ ላለው ባለሙያ ይሰጣል፡፡
ለ) ረዳት መሀንዲስ II
ከቴክኒክና ሙያ ወይም ከኮሌጅ ወይም ከተመሳሳይ የትምህርት ተቋም ተመርቆ በደረጃ አንድ (10+1/2/3/ 12 + 1) የሙያ ብቃቱ በምዘና ለተረጋገጠ ወይም ተፈላጊ የትምህርት ዝግጅት ሳይኖረው በኮንስትራክሽን የሙያ መስኮች በደረጃ አንድ የሙያ ብቃቱ በምዘና ለተረጋገጠ እና ከሁለት ዓመት በላይ የስራ ልምድ ላለው ባለሙያ ይሰጣል፡፡
ሐ) ረዳት መሀንዲስ III

ከቴክኒክና ሙያ ወይም ከኮሌጅ ወይም ከተመሳሳይ የትምህርት ተቋም ተመርቆ በደረጃ አንድ (10+4/5- 12 + 2) የሙያ ብቃቱ በምዘና ለተረጋገጠ ወይም ተፈላጊ የትምህርት ዝግጅት ሳይኖረው በኮንስትራክሽን የሙያ መስኮች በደረጃ ሁለት የሙያ ብቃቱ በምዘና ለተረጋገጠ እና ከሁለት ዓመት በላይ የስራ ልምድ ላለው ባለሙያ ይሰጣል፡፡   
22)  ስለ ተባባሪ ባለሙያ የሥራ ፈቃድ ማረጋገጫና ምዝገባ፡ 

ሀ) ጀማሪ ተባባሪ መሀንዲስ IV 

ከቴክኒክና ሙያ ወይም ከኮሌጅ ወይም ከተመሳሳይ የትምህርት ተቋም ተመርቆ በደረጃ አራትና አምስት (10 + 4/5 ወይም 12 + 3) የሙያ ብቃቱ በምዘና ለተረጋገጠ እና ከዜሮ እስከ ሶስት ዓመት የስራ ልምድ ላለው ባለሙያ ይሰጣል፡፡          
ለ) ተባባሪ መሀንዲስ V

ከቴክኒክና ሙያ ወይም ከኮሌጅ ወይም ከተመሳሳይ የትምህርት ተቋም ተመርቆ በደረጃ አራትና አምስት (10 + 4/5 ወይም 12 + 3) ከሶስት ዓመት በላይ የስራ ልምድ ላለው ባለሙያ ይሰጣል፡፡
23)  ስለ ከፍተኛ ባለሙያ  የሥራ ፈቃድ ማረጋገጫና ምዝገባ፡ 

በኮንስትራክሽን ዘርፍና ተዛማጅነት ባላቸው የትምህርት መስኮች በመጀመሪያ ዲግሪና ከዚያ በላይ ለተመረቁ ባለሙያዎች የሚሰጥ የሙያ የሥራ ፈቃድ ሲሆን ለከፍተኛ ባለሙያዎች የብቃት ምዘና ምስክር ወረቀት መስጠት ከተጀመረበት ቀን ጀምሮ የብቃት ምዘና ምስክር ወረቀት ማቅረብ አስገዳጅ ይሆናል፡፡
1) ምሩቅ ባለሙያ
1.1 ምሩቅ የምህንድስና (ተዛማጅነት) ባለሙያ፡ 
“ምሩቅ” የምህንድስና (ተያያዥ) ባለሙያ የሚያካትተው በሲቪል፣ ኮንስትራክሽን ቴክኖሎጂ እና ማኔጅመንት፣ ኮንስትራክሽን ቴክኖሎጂ፣ ኪነ ህንፃ፣ ኤሌክትሪካል፣ ሳኒተሪ፣ ኤለክትሮ መካኒካል፣ ሜካኒካል ምህንድስና፣ ከተማ ፕላን፣ ጂኦሎጂ፣ ሰርቨይንግ፣ የውሃ ሃብት ምህንድስና፣ ሃይድሮሊክስ፣ በመስኖና ድሬኔጅ፣ በውሃ አቅርቦት፣ ኢንቫይሮሚንታል ኢንጂነሪንግ፣ በሃይድሮ ፖወር፣ ሀይድሮጅኦሎጂ፣ ሀይድሮሎጂ፣ ግድብ መሃንዲስ፣ የአፈርና ውሃ አያያዝ ምህንድስና፣ መስኖ ምህንድስና፣ የውሃ ሃብትና መስኖ ምህንድስና ባለሙያዎችንና ሌሎች ወደፊት የሚፈጠሩ የኢንጂነሪንግ ባለሙያዎችን ጨምሮ ከዜሮ እስከ አራት ዓመት የሥራ ልምድ ላለው ባለሙያ ይሠጣል፡፡ 
1.2  ምሩቅ የአርክቴክቸር ወይም የከተማ ፕላን ባለሙያ፡  

የአርክቴክቸር ወይም የከተማ ፕላን ባለሙያዎችን ወይም ተዛማጅነት ባላቸው የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ከዜሮ እስከ አራት ዓመት የስራ ልምድ ላለው ባለሙያ ይሰጣል፡፡
2) ፕሮፌሽናል ባለሙያ 

2.1. ፕሮፌሽናል የምህንድስና እና ተያያዥ ባለሙያ 
“ፕሮፌሽናል የምህንድስና (ተያያዥ) ባለሙያ” የሚያካትተው አርክቴክቸራል፣ ኮንስትራክሽን ቴክኖሎጂ እና ማኔጅመንት፣ ኮንስትራክሽን ቴክኖሎጂ፣ ኪነ ህንፃ፣ ከተማ ፕላን፣ ስትራክቸራል፣ ጂኦሎጂስት፣ ጂኦቴክኒካል፣ መንገድ እና ድልድይ፣ ኤሌክትሪካል፣ ሳኒታሪ፣ ኤሌክትሮመካኒካል፣ ቀያሽ/ሰርቬይ መሃንዲስ/፣ ማቴርያል፣ የውሃ ሃብት ምህንድስና፣ ሃይድሮሊክስ፣ በመስኖና ድሬኔጅ፣ በውሃ አቅርቦት፣ በሳኒተሪና ኢንቫይሮሚንታል፣ በሃይድሮ ፖወር፣ ሜካኒካል ምህንድስና፣ የአፈርና ውሃ አያያዝ ምህንድስና፣ መስኖ ምህንድስና፣ የውሃ ሃብትና መስኖ ምህንድስ፣ አግሪካልቸራል ምህንድስና ባለሙያዎችን እና ሌሎች ወደፊት የሚፈጠሩ የኢንጂነሪንግ ባለሙያዎችን ጨምሮ ቢያንስ አምስት አመት የሥራ ልምድ ሊኖረው ይገባል፡፡ 
2.2. ፕሮፌሽናል የአርክቴክቸር ባለሙያ፡ 

በዚህ ዘርፍ የሥራ ፈቃድ ማረጋገጫ የሚወስዱ ባለሙያዎች በአርኪቴክቸር ወይም በአርክቴክቸር እና ከተማ ፕላን የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት አመት የስራ ልምድ ሊኖራቸው ይገባል፡፡
ከላይ በተራ ቁጥር 2.1 እና 2.2 ለተጠቀሱት ለፕሮፌሽናል ባለሙያነት ብቁ የሚያደርገው የስራ ልምድ በህንፃ አዋጁ በምድብ ሐ እና በሙያው በመካከለኛ ህንጻ ወይም የኮንክሪት ወይም የብረት መዋቅር ያላቸው ወርክሾፖች፣ ፋብሪካዎች፣ ሆስፒታሎች፣ ስታዲዮሞች እና ስፖርት ፊልዶች (ቢያንስ 500 ሰዎች መያዝ የሚችል)፣ የእመነት ተቋማት (አብያተ ቤተክርስቲያኖች፣ መስጂዶች) እና ልዩ መዋቅር ያላቸው ያልተለመዱ ዓይነት ግንባታዎችን ወይም የአስፋልት መንገድ  እንዲሁም ለውሃ ነክ ሥራዎች ጥናትን፣ ዲዛይንን፣ ቁጥጥርን፣ መጥለፍን፣ መገደብን፣ መመርመርን፣ መቆጣጠርን፣ ማጣራትን መለካትን፣ ማጓጓዝን፣ ማስተላለፍን፣ ጨው አልባ ማድረግን፣ ጎርፍ መከላከያ መገንባትን፣ ውሃ ጉድጓድ መቆፈርን፣ መጥረግንና ሌሎች ተዛማጅ ሥራዎችን ወይም ሌሎች ፕሮጀክቶች እንደተሳተፉበት የስራ ዘርፍ የተረጋገጠ ወይም የጸደቀ ሁለት ፕሮጀክት በዲዛይን ወይም በቁጥጥር በራሱ እና አንድ ፕሮጀክት በዲዛይን ወይም በቁጥጥር ሥራ በተቆጣጣሪነት የተሳተፉበት መሆን ይገባዋል፡፡
2.3. ፕሮፌሽናል የከተማ ፕላን ባለሙያ፡  
በከተማ ፕላን የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና በላይ የሆነ የስራ ልምድ ሊኖራቸው የሚገባ ሲሆን ለፕሮፌሽናል ባለሙያነት ብቁ የሚያደርገው የስራ ልምድ በሙያው ያከናወናቸው ቢያንስ የሰፈር ልማት ፕላን (NDP) እና የከተማ ዲዛይን (urban design) ወይም የመሬት ማስዋብ ዲዛይን (land scap design) ወይም ተዛማጅ ፕላን እንደየ ተሳተፉበት የስራ ዘርፍ የተረጋገጠ (under supervision) ሁለት ፕሮጀክት በዲዛይን ወይም በቁጥጥር በራሱ እና አንድ ፕሮጀክት በዲዛይን ወይም በቁጥጥር  በተቆጣጣሪነት የተሳተፉበት መሆን ይገባዋል፡፡
  2.4) ፕሮፌሽናል የማቴሪያል ምህንድስና ባለሙያ፡
ባለሙያዎች በማቴሪያል ምህንድስና ወይም በሲቪል የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመትና ከዚያ በላይ የሆነ የስራ ልምድ ሊኖራቸው የሚገባ ሲሆን ከመንገድ ጋር ተያያዥ ሆነው የሚቀርቡ የስራ ልምዶች የመንገድ ሰርፌስ (DBST, TST, AC) ወይም ሪጅድ ፔቭመንት እና የጠጠር መንገድ ሊሆኑ የሚገባ ሲሆን የነዚህንም ፕሮጀክቶች የተረጋገጠ ሪፖርቶችን እና ማቴሪያል ያፀደቁበትን ማስረጃ ማቅረብ ይጠበቅባቸዋል፡፡ከዚህ በተጨማሪ በአማካሪ ድርጅት ዉስጥ የላብራቶሪና የጥራት ፍተሻ ወይም በግብአት መፈተሻ ተቋማት ውስጥ የውጤት ትንተና የሰራ ባለሙያ የስራ ልምድ ማስረጃ ማቅረብ ይጠበቅባቸዋል፡፡

2.5) ፕሮፌሽናል የከርሰ ምድር ባለሙያ  

በዚህ ዘርፍ የምዝገባ ምስክር ወረቀት የሚወስዱ ባለሙያዎች በጂኦሎጂ ወይም ተመሳሳይ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመትና ከዚያ በላይ በከርሰ ምድር ጥናት ወይም ተያያዥ የሆነ የስራ ልምድ ሊኖራቸው ይገባል፡፡
2.6) ፕሮፌሽናል ጂኦቴክኒካል መሃንዲስ፡ 
በዚህ ዘርፍ የምዝገባ ምስክር ወረቀት የሚወስዱ ባለሙያዎች በኢንጂነሪንግ ጂኦሎጂ ወይም በሲቪል ምህንድስና ወይም ተመሳሳይ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና ከዚያ በላይ የሆነ የመሰረት፣ የመሬት ስቴቢሊቲ፣ የመሬት ድጋፍ ስራ፣ ከመሬት መንቀጥቀጥ ጋር የተያያዙ ስራዎች፣ የመሬት ውስጥ ውሃ ጥናት እና (የላብራቶሪ) ግብዓት ጥራት ፍተሻ ስራዎችና ከሙያው ጋር ተያያዥነት ያለው የስራ ልምድ ሊኖራቸው ይገባል፡፡
2.7) ፕሮፌሽናል የመንገድ ምህንድስና ባለሙያ፡
በዚህ ዘርፍ የምዝገባ ምስክር ወረቀት የሚወስዱ ባለሙያዎች በሲቪል ምህንድስና ወይም ተመሳሳይ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና ከዚያ በላይ የሆነ በመንገድ ወይም የባቡር ወይም ተያያዥ የስራ ልምድ ሊኖራቸው ይገባል፡፡
2.8) ፕሮፌሽናል የቅየሳ  መሃንዲስ፡
በዚህ ዘርፍ የምዝገባ ምስክር ወረቀት የሚወስዱ ባለሙያዎች በቅየሳ ወይም ተመሳሳይ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ ከአምስት ዓመት እና ከዚያ በላይ የሆነ በህንፃ፣ በመንገድና በውሃ ስራ ቅየሳ መስክ፣ የከተማ ዲዛይን ዝግጅት (Urban Design Preparation) እና በ Topographic surveying and Route surveying መስክ እና ተያያዥነት ያለው የስራ ልምድ ሊኖራቸው ይገባል፡፡
2.9) ፕሮፌሽናል ሴፍቲ መሀንዲስ፡
በዚህ ዘርፍ የሥራ ፈቃድ ማረጋገጫ የሚወስዱ ባለሙያዎች  በሴፍቲ  ምህንድስና  ወይም  በተመሳሳይ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና በላይ የሆነ የስራ ልምድ ሊኖራቸው ይገባል ፡፡
2.10) ፕሮፌሽናል ፈንጂስታ መሀንዲስ፡ 
     በዚህ ዘርፍ የብቃት ማረጋገጫ የሚወስዱ ባለሙያዎች በግድብ ምህንድስና  ወይም ማቴሪያል ምህንድስና በተመሳሳይ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና በላይ የሆነ በግድብ፤ በመንገድ፤ በኳሪ ሳይት ላይ በፈንጂስታነት የስራ ልምድ ሊኖራቸው ይገባል፡፡ እንዲሁም ልዩ ስልጠና የወሰደ መሆኑን ሰርተፍኬት የሚያቀርብ ይሆናል፡፡
2.11) ፕሮፌሽናል የኮንስትራክሽን ማኔጅመንት ባለሙያ፡  

   የኮንስትራክሽን ማኔጅመንት ሙያ፡- የሚያካትተው በኮንስትራክሽን ዘርፍ የጥናትና ምርምር ስራ፣ በግንባታ ቦታ ቁጥጥር፣ የምህንድስና ፕሮጀክቶች አስተዳደር፣ ኳንቲቲ ሰርቬይንግ፣ የግንባታ ዕቅድ ዝግጅት፣ አለመግባባትን መፍታት፣ የምህንድስና ኢኮኖሚ ጥናት፣ የግንባታ ምህንድስና ማማከር፣ በኮንስትራክሽን ኢንዱስትሪ ዘርፍ የሚውሉ ኮዶች፣ ስታንዳርዶች እና የአሰራር ስርዓት ማዕቀፎች ዝግጅት፣ የፕሮጀክት ክትትልና ግምገማ፣ የውለታ ሰነድ ዝግጅት፣ የውል አስተዳደር፣ አማራጭ የፕሮጀክት አቅርቦት ዘዴዎች እና ተዛማጅ በሆኑ ስራዎች አምስት ዓመት እና በላይ ልምድ ያለው ባለሙያ፡፡ ለፕሮፌሽናል ባለሙያነት ብቁ የሚያደርገው የስራ ልምድ በሙያው ያከናወናቸው ቢያንስ የመካከለኛ ፕሮጀክቶች አንድ በዲዛይን እና አንድ በተቆጣጣሪነት መሆን ይገባዋል።  
2.12) ፕሮፌሽናል የውሀ ምህንድስና፡- የሚያካትተው በውሀ ኮንስትራክሽን ዘርፍ የጥናትና ምርምር  ስራ፣ የግድብ ግንባታ ስራዎች፣ የመስኖ ስራዎች፣ የውሀ ማጣሪያ ግንባታዎች፣ የውሀ ማቆሪያ ግንባታዎች ቁጥጥር፣ የግንባታ እቅድ ዝግጅት፣ የውሀ ምህንድስና የኢከኖሚ አዋጪነት ጥናት፣ የፕሮጀክት ክትትልና ግምገማ፣ የውለታ ሰነድ ዝግጅት፣ የውል አስተዳደር፣ አማራጭ የፕሮጀክት አቅርቦት ዘዴዎች እና ተዛማጅ በሆኑ ስራዎች ነው፡፡ ለፕሮፌሽናል ባለሙያነት ብቁ የሚያደርገው የስራ ልምድ በሙያው ያከናወናቸው ቢያንስ አምስት ዓመት እና በላይ የሆነ የመካከለኛ ፕሮጀክቶች አንድ በራሱ እና አንድ በተቆጣጣሪነት መሆን ይገባዋል። አመልካቹ ከታወቀ ዩኒቨርሲቲ ወይም ተመሳሳይ ተቋም በኮንስትራክሽን ቴክኖሎጂና ማኔጅመንት ወይም በሲቪል ምህድስና ወይም በውሃ ምህንድስና ወይም ተመሳሳይ የትምህርት መስክ የመጀመሪያ ዲግሪ የትምህርት ማስረጃ እና ቢያንስ ከአምስት ዓመት በላይ የሆነ ከሙያው ጋር ተያያዥነት ያለው የስራ ልምድ ሊኖራቸው ይገባል፡፡ 
2.13) ፕሮፌሽናል ሳኒተሪ መሃንዲስ፣ 

በዚህ ዘርፍ የብቃት ማረጋገጫ የሚወስዱ ባለሙያዎች በሳኒተሪ ወይም በሲቪል ምህንድስና ወይም ከውሃ ምህንድስና ጋር የተያያዘ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና በላይ የሆነ የስራ ልምድ ሊኖራቸው ይገባል ፡፡
2.14) ፕሮፌሽናል ስትራክቸራል  መሃንዲስ፣ 

በዚህ ዘርፍ የብቃት ማረጋገጫ የሚወስዱ ባለሙያዎች  በሲቪል ምህንድስና  ወይም በስትራክቸራል ምህድስና የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና በላይ የሆነ የስራ ልምድ ሊኖራቸው ይገባል፡፡ 
 2.15) ፕሮፌሽናል ኤሌክትሪካል፣ መካኒካል፣ ኤሌክትሮመካኒካል መሀንዲስ፡
በዚህ ዘርፍ የሥራ ፈቃድ ማረጋገጫ የሚወስዱ ባለሙያዎች  በኤሌክትሪካል  ምህንድስና  ወይም  በተመሳሳይ የትምህርት መስክ ከታወቀ ዩኒቨርሲቲ ወይም ተመሳሳይ የትምህርት ተቋም የመጀመሪያ ዲግሪ የትምህርት ማስረጃ እና ቢያንስ አምስት ዓመት እና በላይ  የሆነ ከኮንስትራክሽን ኢንዱስትሪው ጋር ቀጥተኛ የሆነ የስራ ልምድ ሊኖራቸው ይገባል፡፡
3. ፕራክቲሲንግ ፕሮፌሽናል ባለሙያ፡
3.1. አመልካቹ ከታወቀ ዩኒቨርሲቲ በኮንስትራክሽን ዘርፍ በመጀመሪያ ዲግሪና ከዚያ በላይ በሆነ ደረጃ የተመረቀ መሆን ያለበት ሲሆን 10 ዓመት ላመለከተበት ዘርፍ አግባብነት ያለው የሥራ ልምድ ሊኖረው የሚገባ ሲሆን ከተገለጸው የስራ ልምድ ዉስጥ ቢያንስ 5 ዓመቱ እንደ አግባቡ በዲዛይን ወይም በዲዛይን ክለሳ ወይም በኮንስትራክሽን ግንባታ ወይም ማኔጅመንት ወይም ከሙያቸው ጋር ተያያዥነት ያላቸው ስራዎች ላይ የተሳተፈ መሆን ይኖርበታል፡፡ በተጨማሪም ፕራክቲሲንግ ፕሮፌሽናል የብቃት ምዘና መስጠት ሲጀመር ለየደረጃው የሚሰጠውን የብቃት ምዘና ሰርቲፊኬት ማምጣት ይኖርበታል፡፡
3.2.  ባለሙያው ከላይ የተዘረዘሩትን ስራዎች በቁጥር ሁለት (2) በራሱ እና እንደየ አግባቡ በተቆጣጣሪነት የተሰሩ ለፕሮፌሽናል የሥራ ፈቃድ ማረጋገጫ ከቀረቡት በተጨማሪ (ለፕሮፌሽናል ከቀረበው ፕሮጀክት ተመጣጣኝ ወይም ከዚያ በላይ) አንድ በራሱ (1) እና አንድ ፕሮጀክት በተቆጣጣሪነት የተከናወነ ስራ ማቅረብ ይኖርበታል፡፡ በተጨማሪም ለውሃ ነክ ስራዎች በሶስተኛ ወገን የተረጋገጡ በእያንዳንዳቸው በግል ያለአጋዥና በተቆጣጣሪነት ደረጃ  በሀርድና በሶፍት ኮፒ የተዘጋጁ ከሁለት ያላነሱ ሪፖርቶች ማቅረብ አለበት፡፡ 
3.3.   የፕራክቲሲግ ፕሮፌሽናል ባለሙያዎች እንደሚሰማሩበት የስራ አይነት በዚሁ ንዑስ አንቀጽ
     በተዘረዘሩት የሙያ ዘርፎች የሥራ ፈቃድ ማረጋገጫ ሰርተፊኬት ሊኖራቸው ይችላል።
ሀ) ፕራክቲሲንግ አርክቴክት

ለ) ፕራክቲሲንግ ስትራክቸራል መሀንዲስ 

ሐ) ፕራክቲሲንግ ሳኒተሪ መሀንዲስ 

መ) ፕራክቲሲንግ ኤሌክትሪካል መሀንዲስ 

ሠ) ፕራክቲሲንግ ሜካኒካል መሀንዲስ 

ረ) ፕራክቲሲንግ ሰርቬየር መሃንዲስ
ሰ) ፕራክቲሲንግ የመንገድ መሀንዲስ 

ሸ) ፕራክቲሲንግ ፔቭመንት መሀንዲስ 

በ) ፕራክቲሲንግ የድልድይ መሀንዲስ 

  ቀ) ፕራክቲሲንግ ጂኦቴክኒካል መሀንዲስ 

  በ) ፕራክቲሲንግ ማቴሪያል መሀንዲስ
  ተ) ፕራክቲሲንግ የመሬት ገጽታ ማስዋብ ባለሙያ 

  ቸ)ፕራክቲሲንግ ኮንስትራክሽን ማኔጅመንት ባለሙያ
  ነ) ፕራክቲሲንግ የከተማ ፕላን ባለሙያ 

  ኘ)ፕራክቲሲንግ ኢንቫይሮሜንታል መሃንዲስ

  አ)ፕራክቲሲንግ መስኖ መሃንዲስ

  ከ)ፕራክቲሲንግ የውሃ ሃብት መሃንዲስ

  ኸ)ፕራክቲሲንግ ሃይድሮሊክስ መሃንዲስ

  ወ)ፕራክቲሲንግ ሃይድሎጂስት መሀንዲስ

  ዐ)ፕራክቲሲንግ መጠጥ ውሃና ፍሳሽ መሃንዲስ

  ዘ)ፕራክቲሲንግ የግድብ መሃንዲስ

ክፍል አምስት

የኮንስትራክሽን ሥራ ተቋራጮች የሥራ ፈቃድ ማረጋገጫና ምዝገባ 

24)  የሥራ ፈቃድ ማረጋገጫ ወይም የምዝገባ ምስክር ወረቀት ለማግኘት ስለሚቀርብ ማመልከቻ
የሥራ ፈቃድ ማረጋገጫ ወይም የምዝገባ ምስክር ወረቀት ለማግኘት የሚጠይቅ ማንኛውም የኮንስትራክሽን ድርጅት በቅድሚያ ጥያቄውን መዝጋቢው አካል ያዘጋጀዉን ማመልከቻ ቅፅ-1 በኢ-ሰርቪስ በመሙላት መጠየቅ ይኖርበታል፡፡
1) ኢትዮጵያዊ ወይም ትውልደ ኢትዮጵያዊ ዜግነት ላላቸው አመልካቾች፡
ሀ) የታደሰ የቀበሌ መታወቂያ /መንጃ ፍቃድ /ፓስፖርት/ ዋናው፤
ለ) የታደሰ የሥራ ፈቃድ ዋናውን፤
ሐ/ በኮንስትራክሽን ዘርፍ ቢያንስ የአንድ የሙያ ማህበር አባል መሆኑን ማስረጃ ማቅረብ፣

መ) ለዕድሳት /ለእድገት/ ለሚመጡ ድርጅቶች የሥራ ፈቃድ ማረጋገጫ ምስክር ወረቀት፡
ሠ) የድርጅቱን ተርንኦቭር የሚያሳይ ማስረጃ ዋናውን፤ 

ሰ) ከተለያዩ የኮንስትራክሽን ፕሮጀክቶች ውስጥ ትልቁን ያጠናቀቀበትን ማስረጃ ኦርጅናል፤

ሸ) የድርጅቱ የመስሪያ ካፒታል/የሀብት መጠን/ መግለጫ ዋናውን፤

2) የውጪ አገር ዜግነት ላላቸዉ አመልካቾች፡ 
ሀ) የኢንቨስትመንት ፈቃድ ዋናውን፤
ለ) የሥራ ፈቃድ ዋናውን፤
ሐ) የመኖሪያ ፈቃድ ዋናውን፤
መ) የታደሰ የባለሙያ ፈቃድ ዋናውን፤
ሠ) የግብር ከፋይ መለያ ቁጥር (TIN Number)፤
ረ) የተለያዩ ፕሮጀክቶችን ያጠናቀቀበትን ማስረጃ ኦርጅናል ማስረጃ፤

ሰ) አመልካቹ የንግድ ማህበር ከሆነ ህጋዊ የመመስረቻ ፅሁፍና መተዳደሪያ ደንብ ዋናውን፤

ሸ) የድርጅቱ ተርን ኦቨር የሚገልጽ ማስረጃ ዋናውን፤
ቀ) የድርጅቱ የሀብት መጠን መግለጫ ዋናውን፤
25)  የሥራ ተቋራጩ የገንዝብ አቅም እና የቴክኒክ ብቃት መመዘኛ መስፈርት፡  
1) በስራ ተቋራጭነት የሥራ ፈቃድ ማረጋገጫና የምዝገባ ምስክር ወረቀት ለማውጣት የሚያመለክት ማንኛውም ሰው  በስራ ተቋራጭነት ላመለከተበት ምድብና ደረጃ የሚያስፈልጉ የድርጅቱን የገንዘብ አቅምና እና የመፈፀም ብቃት የሚመዘንበት ማስረጃ ማቅረብ ያለበት ሲሆን ድርጅቱ፡
ሀ) የምስክር ወረቀት ለመውሰድ ካመለከተበት ቀን በፊት በነበሩት (6) ስድስት አመታት በኮንስትራክሽን ዘርፍ ወይም ሥራ የተገኘ የተሻለ ገቢ የተመዘገበበት አመታዊ የሽያጭ መጠን (ተርን ኦቨር) የሚገልፅ ማስረጃ ስልጣን ከተሰጠው አካል /ከገቢዎች/ የተረጋገጠ ማመሳከሪያ ማቅረብ አለበት፡፡ 
ለ) የምስክር ወረቀት ለመውሰድ ካመለከተበት ቀን በፊት በነበሩት (6) ስድስት አመታት ከፍተኛ የፕሮጀክት ዋጋ የነበረውን የኮንስትራክሽን ፕሮጀክቶችን በማጠናቀቅ ርክክብ የተፈፀመበትን ማስረጃ ከአሰሪው አካል ማቅረብ አለበት፡፡ 

ሐ) የድርጅቱ የሀብት መጠን የሚያሳይ መግለጫ ስልጣን ከተሰጠዉ የንብረት ገማች አካል ማስረጃ ማቅረብ አለበት፡፡ 

2) በዚህ መመሪያ መሰረት የስራ ተቋራጭነት ምድብና ደረጃ የሚመዘነው በጥናት ተለይቶ ለየምድቡ ከእዝ1 እስከ ዕዝል 6 ከተቀመጠው ወቅታዊ የፕሮጀክቶች የመጫረቻ ዋጋ አንጻር አመታዊ የሽያጭ መጠን (ተርን ኦቨር) (የመጫረቻ ዋጋ 50 በመቶ)፣ የተጠናቀቁ ፕሮጀክቶች ዋጋ (የመጫረቻ ዋጋ 20 በመቶ) እና የሀብት መጠን (የመጫረቻ ዋጋ 10 በመቶ) ሥሌት በመጠቀም የሚሠራ ይሆናል፡፡ የመስሪያ ካፒታል /የሀብት መጠን/ ከንብረት ገማች የሚቀርብ ሆኖ የመስሪያ ካፒታል የሚባሉት ተሸከርካሪዎች፣ ማሽነሪ፣ ቤት፣ አክሲዮን እና የመሳሰሉት ይሆናሉ፡፡
   አንድ አመልካች በስራ ተቋራጭነት ምዝገባ ላመለከተበት ምድብና ደረጃ ያቀረበው የአመታዊ የሽያጭ መጠን (ተርን ኦቨር) 10 በመቶ ክብደት፣ የተለያዩ ፕሮጀክቶችን በማጠናቀቅ የመፈጸም ከፍተኛ ዋጋ ያለው ግንባታ ብቃት 70 በመቶ ክብደት እንዲሁም የድርጅቱ የሀብት መጠን 20 በመቶ ክብደት በመስጠት በንዑስ አንቀጽ 2 ስር ባስመዘገበው መጠን እያንዳንዱ መስፈርት ከ1 እስከ 7 በተሰጠው ስኮር በማባዛት በሚገኝ ጥቅል ድምር ተሰልቶ በሚያርፍበት መዳረሻ ርቀት /range/ ትይዩ መሰረት የሚወሰን ይሆናል፡፡ 
3) ከደረጃ 1 እስከ 3 የሚገኝ የውሃ ነክ ኮንስትራክሽን ስራዎችን ጨምሮ በሁሉም ምድብ የስራ ተቋራጭ የሥራ ፍቃድ ለማውጣት ለሚጠየቀው መስፈርት የድርጅቱ ባለቤት ወይም ቴክኒካል ስራ አስኪያጁ የፕራክቲሲንግ ፕሮፌሽናል የምስክር ወረቀት ሊኖረው ይገባል፡፡ እንዲሁም የፕሮጀክት ማኔጅመንት ፕሮፌሽናል እና ቢም (Project Management profetional and B.I.M) ስልጠና  የወሰዱና ሰርተፍኬት ያገኙ መሆን አለባቸው፡፡ በተጨማሪም ባለቤቱ የኮንስትራክሽን ኢንዱስትሪ የስነ ምግባር ደንብ ሥልጠና የወሰደበትን ማስረጃ ማቅረብ ይኖርበታል፡፡ ከደረጃ 1-3 ያሉትን በፌደራል ደረጃ የሚስተናገዱ ሲሆን ከደረጃ 4-7 ያሉት ደግሞ በክልሎችና ከተማ አስተዳደሮች የሚስተናገዱ ይሆናል፡፡ ይህ በፌዴራልም ሆነ በክልል የሚሰጣቸው የሥራ ፍቃድ ማረጋገጫና  የምዝገባ ምስክር ወረቀት በሀገሪቱ በሁሉም ቦታ እኩል የመወዳደር ወይም የመሳተፍ መብት አላቸው፡፡
	የተቋራጭ ደረጃ
	የድርጅት ቴክኒካል ስራ አስኪያጅ ልምድ

	ደረጃ 1
	ፕራክቲሲንግ ባለሙያ + 15+ ዓመት ስራ ልምድ

	ደረጃ 2
	ፕራክቲሲንግ ባለሙያ +12+ ዓመት ስራ ልምድ

	   ደረጃ 3
	ፕራክቲሲንግ ባለሙያ +11+ ዓመት ስራ ልምድ

	ደረጃ 4
	ፕሮፌሽናል ባለሙያ + 10 ዓመት ስራ ልምድ

	ደረጃ 5
	ፕሮፌሽናል ባለሙያ + 7+ ዓመት ስራ ልምድ

	ደረጃ 6
	ፕሮፌሽናል ባለሙያ + 6+ ዓመት ስራ ልምድ

	ደረጃ 7
	ፕሮፌሽናል ባለሙያ + 5+ ዓመት ስራ ልምድ


4) የስራ ተቋራጮች በኮንስትራክሽን ዘርፍ ወይም ሥራ የሚያቀርቡት የአመታዊ ተርን ኦቨር የሚገልፅ መረጃ ከሚመለከተው መስሪያቤት /ከገቢዎች/ ማምጣት አለበት፡፡ 
5) አመልካቾች የሚያመለክቱበት የኮንስትራክሽን ስራ ተቋራጭነት መደብ ከተዘረዘሩት መደቦች ውስጥ ከሌለ እንደ አስፈላጊነቱ ደረጃና ለደረጃውም ረቂቅ መስፈርት በማዘጋጀት በሚመለከተው አካል እንዲፀድቅ የሚደረግ ሆኖ እስከዚያው ግን በንግድ ሚኒስቴር ባልተካተቱ የንግድ ዘርፎች ፈቃድ እየተስተናገዱ ስርአቱ ሲዘረጋ ወደ መደበኛው ስርአት እንዲገቡ የሚደረግ ይሆናል፡፡
6) ስራ ተቋራጮች የኮርፖሬት ባህሪ እንዲላበሱ እና አለም አቀፍ ተወዳዳሪ መሆን የሚያስችሉ ስልጠናዎችና አለም አቀፍ ስታንዳርዶች የሚያገኙበትን ሁኔታ ሚኒስቴር መስሪያ ቤቱ በማመቻቸት ተሳትፏቸውንና ስኬታቸውን እንደአስፈላጊነቱ ለመስፈርትንት ሊጠቀምባቸው ይችላል፡
7) የስራ ተቋራጭ ብቃት ማረጋገጫ ፈቃድ ለማውጣት አካል ጉዳተኛ /ሴት ከሆነ/ች ወይም ስራ አስኪያጇ አካል ጉዳተኛ /ሴት ከሆነ/ች ወይም በማህበሩ ውስጥ ካሉት አብላጫው ሴቶች /አካል ጉዳተኞች/ ከሆኑ ለየደረጃው ከሚጠየቀው የአመታዊ ተርን ኦቨር ብር መጠን በ 10 ፐርሰንት መስፈርት መቀነስ አለበት፡፡
8) በስራ ተቋራጭነት የሚመዘገቡ ድርጅቶች ከዕዝል 1 እስከ ዕዝል 2 የተዘረዘሩትን መስፈርቶች ማሟላት ይጠበቅባቸዋል፡፡  
9) በልዩ ስራ ተቋራጭነት የሚመዘገቡ ድርጅቶች ከዕዝል 3 እስከ ዕዝል 6 የተዘረዘሩትን መስፈርቶች ማሟላት ይጠበቅባቸዋል፡፡  
26. ስለ ተቋራጮች ከፍተኛ የመጫረቻ ዋጋ መጠን፡
የስራ ተቋራጮች በተለያዩ ዘርፎችና ደረጃዎች ለሚያከናውኑት ግንባታ ከፍተኛው የግንባታ ዋጋ መጠን፣ የአመታዊ ተርን ኦቨር ምጣኔ፣ የተጠናቀቀ ፕሮጀክት ዋጋ ምጣኔ እና የአመልካቹ የሚጠበቀው የሀብት መጠን ዝርዝር  ከእዝል 1 እስከ 6 ሥር በተቀመጠው መሠረት ይሆናል፡፡ 
27. ልዩ ሁኔታ:     
በኮንስትራክሽን ስራ ላይ በቂ ልምድ ያላቸውና ከቀጣሪዎቻቸው (ከመንግስታዊ ተቋም፣ መንግስታዊ ካልሆነ ድርጅት ወይም ከግል ድርጅቶች) መልቀቂያ የሚያቀርቡና ስራ ተቋራጭ ለመሆን ፍላጎት ያላቸው ሴቶች እና አካል ጉዳተኛ ባለሙያዎች ሲሆኑ በ (1) በአንድ አመት ዝቅ በማድረግ ለሚከተሉት ደረጃዎች የብቃት ማረጋገጫ የምስክር ወረቀት ማግኘት ይችላሉ።

1) ጀማሪ ረዳት መሀንዲስ ደረጃ I 15+ ዓመት አገልግሎት ላላቸው በደረጃ VII ከሰሩበት የሙያ መስክ ተዛማጅ በሆነው የስራ ተቋራጭነት መደቦች በአንዱ፤
2) ረዳት መሀንዲስ ደረጃ II 12+ ዓመት አገልግሎት ላላቸው በደረጃ VII ከሰሩበት የሙያ መስክ ተዛማጅ በሆነው የስራ ተቋራጭነት መደቦች በአንዱ፤
3) ከላይ በንዑስ አንቀፅ 1 እና 2 የተጠቀሰው የአገልግሎት ዘመን ያለምንም የትምህርት ዝግጅት የረጅም ዓመት የስራ ልምድ ላላቸው የኮንስትራክሽን ባለሙያዎች የስራ ተቋራጭነት ፈቃድ ለማግኘት የሚሰጥ ሲሆን የብቃት ምዘና ፈተና ከወሰዱበት ጊዜ ጀምሮ ለአንድ ዓመት ከሰሩ በኋላ ከብቃት ምዘና በፊት ያለው የስራ ልምድ የሚያዝላቸው ይሆናል፡፡ 

4) በጀማሪ ተባባሪ መሀንዲስ ደረጃ III 11+ ዓመት አገልግሎት ላላቸው በደረጃ VII ከሰሩበት የሙያ መስክ ተዛማጅ በሆነው የስራ ተቋራጭነት መደቦች በአንዱ፤ 

5) በተባባሪ መሀንዲስ ደረጃ IV  10 ዓመት አገልግሎት ላላቸው በደረጃ VII ከሰሩበት የሙያ መስክ ተዛማጅ በሆነው የስራ ተቋራጭነት መደቦች በአንዱ፤ 

6) ፕሮፌሽናል ባለሙያ ከዲግሪ በኋላ 8 ዓመት አገልግሎት ላላቸው በደረጃ VI  ከሰሩበት የሙያ መስክ ተዛማጅ በሆነው የስራ ተቋራጭነት መደቦች በአንዱ፤

7) ፕራክቲሲንግ ፕሮፌሽናል ባለሙያ ከዲግሪ በኋላ 10 ዓመት አገልግሎት ላላቸው በደረጃ V ከሰሩበት የሙያ መስክ ተዛማጅ በሆነው የስራ ተቋራጭነት መደቦች በአንዱ፤

8) ፕራክቲሲንግ ፕሮፌሽናል ባለሙያ ከዲግሪ በኋላ 10 ዓመት አገልግሎት ላላቸው ባለሙያዎች    ቢያንስ ሶስት ሆነው የተደራጁና ለመስፈርቱ የሚያስፈልገውን የሙያ ስብጥር ለሚያሟሉ በደረጃ IV ሆኖም ግን በሜሪት ፍቃድ የተሰጣቸው ባለሞያዎች ከ 6 አመት በኋላ ማንኛውም ስራ ተቋራጭ ያሟሏቸውን መስፈርት ሲያሟሉ ይታደስላቸዋል፡፡ 
9) ከላይ ከተ.ቁ 1-8 የሚጠይቁት የብቃት ማረጋገጫ ምስክር ወረቀት ከሰሩበት የስራ ልምድ ጋር ተዛማጅ መሆን ያለበት ሲሆን የስራ ልምዳቸው ሁለትና ከዛ በላይ ከሆነ የጠየቁትን ዘርፍ ቢያንስ ልምዳቸውን 1/2 መያዝ ይኖርበታል፡፡
10) የተለያየ አቅምና ፍላጎት ያላቸው ሆኖም ግን ከዚህ ቀደም በኮንስትራክሽን ዘርፍ ተሳትፎ ያልነበራቸው ግለሰቦች ወይም ድርጅቶች በዚህ ዘርፍ ለመሠማራት ከፈለጉ ማሟላት የሚጠበቅባቸው መስፈርት እንደሚከተለው ቀርቧል፡

ሀ) የኮንስትራክሽን ኢንዱስትሪ የስነ ምግባር ደንብ ስልጠና የወሰደበትን ሰርቲፊኬት ማስረጃ

   ማቅረብ፣

ለ) ለየደረጃው የተቀመጠውን መስፈርቱን የሚያሟላ ስራ አስኪያጅ የቀጠረበትን ማስረጃ ማቅረብ፣

ሐ) ለየደረጃው የተቀመጠውን የመስሪያ ካፒታል አራት እጥፍ ማስመዝገብ ወይም ማቅረብ አለበት፡፡

መ) የድርጅቱን አደረጃጀትና ቢዝነስ ፕላን (ፕሮፋይል) ማቅረብ አለበት፡፡     
ክፍል ስድስት
የአማካሪ ድርጅቶች የሥራ ፈቃድ ማረጋገጫና ምዝገባ 
28. የሥራ ፈቃድ ማረጋገጫ ወይም የምዝገባ ፈቃድ ለማውጣት ስለሚቀርብ ማመልከቻ፡
የሥራ ፈቃድ ማረጋገጫ ወይም የምዝገባ ምስክር ወረቀት ለማግኘት የሚጠይቅ ማንኛውም አማካሪ በቅድሚያ ጥያቄውን ምስክር ወረቀት ሰጪው አካል ያዘጋጀዉን ማመልከቻ ቅፅ በኢ-ሰርቪስ መሙላት ይኖርበታል፡፡
1) ኢትዮጵያዊ ወይም ትውልደ ኢትዮጵያዊ ዜግነት ላላቸው አመልካቾች
ሀ) የታደሰ የቀበሌ መታወቂያ /መንጃ ፍቃድ/ ፓስፖርት  ዋናውን፤
     ለ) የታደሰ የሥራ ፈቃድ ዋናውን፣ 
ሐ) ለእድሳት /ለእድገት/ ለሚመጡ አማካሪዎች የሥራ ፈቃድ ማረጋገጫ ምስክር ወረቀት፤
መ) አመልካቹ የንግድ ማህበር ከሆነ ህጋዊ የመመስረቻ ፅሁፍና መተዳደሪያ ደንብ ዋናውን፤
ሠ) የግብር ከፋይ መለያ ቁጥር (TIN Number)፡፡
2) ለዉጪ አገር ዜግነት ላላቸዉ አመልካቾች፡
ሀ) የኢንቨስትመንት ፈቃድ ዋናውን፤
        ለ) የታደሰ የሥራ ፈቃድ ዋናውን፤

        ሐ) የታደሰ የመኖሪያ ፈቃድ ዋናውን፤

መ) ለደረጃ አንድ የሚጠይቀውን ባለሙያ ፈቃድ ዋናውን እንዲሁም የቅጥር ውል ዋናውን፤
ሠ) የተለያዩ ፕሮጀክቶችን በመስፈርቱ ላይ በተጠየቀው መሰረት ያጠናቀቀበትን መረጃ ዋናውን፤
ረ) የግብር ከፋይ መለያ ቁጥር (TIN Number)፤

ሰ) አመልካቹ የንግድ ማህበር ከሆነ ህጋዊ የመመስረቻ ፅሁፍና መተዳደሪያ ደንብ ዋናውን፣

29. የአማካሪዎች ደረጃ፣ የፕሮጀክት መጠን እና የሰው ኃይል መስፈርት፡ 

1) በዚህ መመሪያ አንቀጽ 18 ንኡስ አንቀፅ 1 ከ ሀ እስከ ሠ እና ከንኡስ አንቀፅ 2 ከ ሀ እስከ ሠ መሠረት በተገለፁት ዘርፎች የሥራ ፈቃድ ማረጋገጫና የምዝገባ ምስክር ወረቀት ለማግኘት በአንዱ ማመልከት የሚችል ሲሆን የሰው ሃይልንና የፕሮጀክት አፈጻጸም መስፈርቶችን መሠረት በማድረግ ከተዘረዘሩት ደረጃዎች ውስጥ በአንዱ ወይም ከአንድ በላይ በሆኑ ዘርፎች ሊያመለክቱ ይችላሉ። 
2) በዚህ መመሪያ መሠረት አንድ አመልካች በአማካሪነት የብቃት ማረጋገጫ ምስክር ወረቀት ለማግኘት   ላመለከተበት ምድብና ደረጃ የሚያስፈልጉ ባለሙያዎችንና የፕሮጀክት አፈጻጸም ማስረጃ ማቅረብ አለበት።
3) አማካሪ ብቃት ማረጋገጫ ምስክር ወረቀት ለማውጣት የድርጅቱ ቴክኒካል ስራ አስኪያጅ የፕራክቲሲንግ ፕሮፌሽናል የምስክር ወረቀት ሊኖረው የሚገባ ሲሆን የድርጅቱ ባለቤት የፕራክቲሲንግ ምስክር ወረቀት ሊኖረው ይገባል፡፡ የፕራክቲሲንግ ባለሙያዎች የብቃት ምዘና በመውሰድ ደረጃ የሚሰጣቸው ይሆናል፡፡ ሆኖም ደረጃ የሚሰጠው በቀጣይ በሚዘጋጀው መስፈርት ሆኖ ለዚህ ተግባር የሚያገለግለው መስፈርት ሲዘጋጅ የዚህ መመሪያ አካል ሆኖ ያገለግላል፡፡ የድርጅቱ ቴክኒካል ስራ አስኪያጅ ሆኖ የሚመደበው ባለሙያ ሊኖረው የሚገባው የባለሙያ ምስክር ወረቀት ለሚያወጣው የአማካሪ ድርጅት ስያሜ በሙያው ተዛማጅ/ተቀራራቢ መሆን አለበት፡፡ እንዲሁም የፕሮጀክቱ ሥራ አስኪያጅ እና ባለቤቱ የፕሮጀክት ማኔጅመንት ፕሮፌሽናል እና ቢም (Project Management profetional and B.I.M) ስልጠና  የወሰዱና ሰርተፍኬት ያገኙ መሆን አለባቸው፡፡ ከደረጃ 1-2 ያሉትን በፌደራል ደረጃ የሚስተናገዱ ሲሆን ከደረጃ 3 እስከ 4 ደግሞ በክልሎችና ከተማ አስተዳደሮች የሚስተናገዱ ይሆናል፡፡ ይህ በፌዴራልም ሆነ በክልል የሚሰጣቸው የሥራ ፍቃድ ማረጋገጫና  የምዝገባ ምስክር ወረቀት በሀገሪቱ በሁሉም ቦታ እኩል የመወዳደር ወይም የመሳተፍ መብት አላቸው፡፡
	የአማካሪ ደረጃ
	የድርጅቱ ስራ አስኪያጅ ልምድ

	ደረጃ 1
	ፕራክቲሲንግ ባለሙያ + 20+ ዓመት ስራ ልምድ

	ደረጃ 2
	ፕራክቲሲንግ ባለሙያ + 17+ ዓመት ስራ ልምድ

	ደረጃ 3
	ፕራክቲሲንግ ባለሙያ + 14+ ዓመት ስራ ልምድ

	ደረጃ 4
	ፕራክቲሲንግ ባለሙያ + 11+ ዓመት ስራ ልምድ


4) አማካሪዎች የሚያቀርቡትን ፕሮጀክት የሚገልፅ የመልካም ስራ አፈፃፀም መግለጫ ማያያዝ የሚጠበቅባቸው ሲሆን የሚፃፈው የመልካም ስራ አፈፃፀም የፕሮጀክቱን አይነት፣ ፕሮጀክቱ የሚከናወንበትን ስፍራ፤ ክልል፤ ከተማ፤ የስራውን ስፋት (በገንዘብ መጠን)፣ የስራው የቆይታ ጊዜ፣ የደብዳቤ ቀን እና ቁጥር፣ የአሰሪው አካል ፊርማና ቲተር እንዲሁም የድርጅቱን ማህተምና አድራሻ የያዘ መሆን አለበት፡፡
5) አመልካቾች የሚያመለክቱበት የኮንስትራክሽን አማካሪነት መደብ ከተዘረዘሩት መደቦች ውስጥ ከሌለ
  እንደአስፈላጊነቱ ረቂቅ መስፈርት በማዘጋጀት በሚመለከተው አካል በማፀደቅ የመመሪያው አካል
  ያደርጋል፡፡
6) የአማካሪ የሥራ ፈቃድ ማረጋገጫ ፈቃድ ለማውጣት ሴት/አካል ጉዳተኛ ከሆነ/ች ወይም ስራ አስኪያጇ ሴት/አካል ጉዳተኛ ከሆነ/ች ወይም ማህበሩ ውስጥ ካሉት አብላጫው ሴቶች /አካል ጉዳተኞች ከሆኑ ለየደረጃው የሚጠየቀው እንዲያቀርብ የሚያስፈልገው ዓመት ውስጥ  2 አመት ተቀናሽ  ይሆናል፡፡  
7) በአማካሪነት የሚመዘገቡ ድርጅቶች ከዕዝል (7 እስከ ዕዝል 16) የተዘረዘሩትን መስፈርቶች ማሟላት
    ይጠበቅባቸዋል፡፡
30. ስለ አማካሪዎች ከፍተኛ የፕሮጀክት ዋጋ መጠን፡
አማካሪዎች በተለያዩ መደቦችና ደረጃዎች የአማካሪነት አገልግሎት የሚሰጡበት ፕሮጀክት ከፍተኛው የፕሮጀከት የግንባታ ዋጋ መጠን   ከዕዝል (16 እስከ 17) በተዘረዘረው መሠረት ይሆናል፡፡
31. ልዩ ሁኔታ፡
    በውሃ ነክ እና ኮንስትራክሽን በማማከርነት ዘርፍ አማካሪ ለመሆን ፍላጎት ያላቸው በጥናትና ምርምር የተሳተፉ መንግስታዊና መንግስታዊ ባልሆነ ከፍተኛ የትምህርት ተቋም ያሉ መምህራንና በዘርፉ እየሰሩ ያሉ የመንግስት ሰራተኞች የስራ ልምዳቸው ተይዞ በሜሪት ወይም በአገልግለት ዘመን ሊሰጡ የሚገባቸው ደረጃዎች የብቃት ማረጋገጫ የምስክር ወረቀት ማግኘት ይችላሉ። ለሴት ባለሙያዎች ወይም ለአካል ጉዳተኞች የሚጠየቀው የአገልግሎት ልምድ ለአንዱ ብቻ በሁለት (2) ዓመት ዝቅ ያለ ይሆናል።
1) ፕራክቲሲንግ ፕሮፌሽናል ባለሙያ ከዲግሪ በኋላ 12 ዓመት አገልግሎት ላላቸው በደረጃ IV ከሰሩበት የሙያ መስክ ተዛማጅ በሆነው የአማካሪ መደቦች በአንዱ፤
2) ፕራክቲሲንግ ፕሮፌሽናል ባለሙያ ከዲግሪ በኋላ 12 ዓመት አገልግሎት ላላቸው ባለሙያዎች ቢያንስ ሶስት ሆነው የተደራጁና ለመስፈርቱ የሚያስፈልገውን የሙያ ስብጥር ለሚያሟሉ በደረጃ III ፍቃድ ማውጣት ይችላል፡፡     
ክፍል ሰባት 
የኮንስትራክሽን ፕሮጀክት ምዝገባ፡
32. ስለ ፕሮጀክት ምዝገባ፡
1) ማናቸውም የኮንስትራክሽን ፕሮጀክቶች በዚህ መመሪያ መሠረት መመዝገብ ይኖርባቸዋል፡፡ 

2) ማንኛውም ስራ ተቋራጭ እና አማካሪ የሚሰራቸውን የግንባታ ፕሮጀክቶች በባለስልጣን መስሪያ ቤቱ
   ማስመዝገብ ይኖርበታል፡፡
3) ማንኛውም በዚህ መመሪያ መሠረት የሚመዘገብ የኮንስትራክሽን ፕሮጀክትን በተመለከተ ሊያሟላ
   የሚገባው መረጃ፡
ሀ) የፕሮጀክቱ አይነት/ስም፣
ለ) የፕሮጀክት ባለቤት /አሰሪው መስሪያ ቤት/ ስም፣
ሐ) ፕሮጀክቱን የሚያከናውነው ስራ ተቋራጭ ስም እና ደረጃ፣
መ) የፕሮጀክቱ አማካሪ ስም እና ደረጃ፣
ሠ) የፕሮጀክቱ ግዜ እና የተጀመርበት ቀን፣
ረ) ፕሮጀክቱ የሚጠናቀቅበት ቀን፣
ሰ) የፕሮጀክቱ ጠቅላላ የውል ዋጋ፣
ሸ) በፕሮጄክቱ የተሰማራ የሰው ኃይል ብዛትና ስብጥር (በሙያ ዓይነትና በፆታ)፣

ቀ) በፕሮጄክቱ የሙያ ምዘና ያለፉ ባለሙያዎች ንጽጽር፣ 

በ)ፕሮጀክቱ የሚከናወንበት ስፍራ፣ ክልል፣ ዞን፣ ወረዳ፣ ከተማ እና ሌሎች በተቋሙ አስፈላጊ ናቸው ተብሎ የታመነባቸው መረጃዎች በተጠየቁ ጊዜ ማቅረብ ይኖርባቸዋል፡፡
4) ማንኛውም በፌደራል በጀት የሚገነቡ የኮንስትራክሽን ፕሮጀክቶችን በተመለከተ አሰሪው አካል በየበጀት
   ዓመቱ መጀመሪያ ስራዎቹን ለባለስልጣን መስሪያ ቤቱ በቅድሚያ ማሳወቅ ይኖርበታል፡፡ 
5) ማንኛውም በፌደራል መንግስት በጀት የሚሰሩ ፕሮጀክቶችን አሰሪው አካል በቅድሚያ ከዲዛይን ጀምሮ
   በባለስልጣን መስሪያ ቤቱ እየተገመገመና ይሁንታን እያገኘ እንዲያልፍ ማድረግ ይኖርበታል፡፡
6) ማንኛውም በፌደራል መንግስት በጀት የሚሰሩ ፕሮጀክቶችን በተመለከተ ከዚህ በታች የተገለጹትን
   አጠቃላይ የአፈጻጸም መረጃዎች አሰሪው አካል በየስድስት ወሩ ለባለስልጣኑ ማሳወቅ ይኖርበታል፡፡
ሀ) የግንባታውን የኮንትራት ጊዜ፣ ዋጋ፣ ክፍያ እና ፕሮግረስ፣
ለ) የአማካሪው የኮንትራት ጊዜ፣ ዋጋ፣ ክፍያ እና ፕሮግረስ፣
ሐ) የዲዛይን ለውጥ ስለመኖሩ፤ 

መ) የግንባታው የኮንትራት ጊዜ መታደሱን ወይም የግዜ ማራዘሚያ የተደረገለት ስለመሆኑ፤
ሠ) የሥራ ተቋራጩ እና የአማካሪው ክፍያዎችን በተመለከተ፤
ረ) ኮንትራቱ ስለመቋረጡ ወይም ስለመሰረዙ፤
ሰ) ግንባታው ከተጠናቀቀ መጠናቀቁን፤ 

ሸ) የሥራ ተቋራጩ እና የአማካሪው ስራ አፈፃፀም መግለጫ፤ እና
ቀ) ሌሎች ተያያዥ በግንባታው ላይ የሚከሰቱ ለውጦችን አሰሪው አካል ለባለስልጣን መስሪያ ቤቱ
   የማሳወቅ ግዴታ ይኖርበታል፡፡
33. የመዝጋቢው አካል ኃላፊነት፡
 1) በመመሪያው መሠረት ለሥራ ፈቃድ ማረጋገጫና ምዝገባ የሚያስፈልጉ ማስረጃዎችን አሟልቶ የተገኘ
    አመልካች ማስረጃዎችን መርምሮ የብቃት ማረጋገጫ መስጠትና መመዝገብ ግዴታ አለበት፡፡

2) ለውጭ ሀገር ዜግነት ላላቸው የኮንስትራክሽን ባለሙያዎች፣ ድርጅቶች የሥራ ፈቃድ ማረጋገጫና
   የምዝገባ የምስክር ወረቀት በጊዜያዊነት ለተዋዋሉበት ፕሮጀክቶች ብቻ የመስጠት ኃላፊነት አለበት፡፡
3) በመመሪያው መሠረት በኮንስትራክሽን ስራዎች እና አገልግሎቶች ላይ በሚሰማሩ የኮንስትራክሽን
 ባለሙያዎች፣ ድርጅቶች እና ፕሮጄክቶች የሥራ ፈቃዳቸው ተረጋግጦና ተመዝግበው በሚሰጠው የምስክር ወረቀት ላይ ክትትልና ቁጥጥር ያደርጋል፡፡
4) በመመሪው ከተደነገገው ውጪ አግልግሎት እንዳይሰጥ ይቆጣጠራል ተሰጥቶ ሲገኝ አግልግሎት የሰጠውን ሠራተኛ አግባብ ባለው ህግ ተጠያቂ ያደርጋል፡፡
5) በመመሪያው መሠረት የሥራ ፈቃድ ማረጋገጥ እና የምዝገባ ሂደት ላይ ተመዝጋቢው አካል ቅሬታ ባቀረበ ጊዜ ቅሬታውን መርምሮ በአምስት የሥራ ቀናት ምላሽ የመስጠት ኃላፊነት አለበት፡፡ 
6) ለተመዝጋቢው አካል ምቹ የአገልግሎት መስጫ አካባቢ የማዘጋጀት ኃላፊነት አለበት፡፡
7) በኮንስትራክሽን ሥራዎች እና አገልግሎቶች ላይ በሚሰማሩ የኮንስትራክሽን ባለሙያዎች፣ ድርጅቶች እና ፕሮጄክቶች የሥራ ፈቃድ ማረጋገጥ እና ምዝገባ ስራዎች ከባለድርሻ አካላት ጋር በቅንጅት ይሰራል፡፡
34.የተመዝጋቢዉ አካል  ኃላፊነት፡
1) የሀገር ውስጥ ወይም የውጭ ሀገር ዜግነት ያለው ተመዝጋቢ የኮንስትራክሽን ባለሙያና ድርጅት የሥራ ፈቃድ ማረጋገጫ ወይም ምዝገባ የማድረግ ግዴታ አለባቸው፡፡
2) ተመዝጋቢው የሥራ ፈቃድ ማረጋገጫ የምስክር ወረቀት ወይም ለምዝገባ ሲመጣ በአንቀፅ 20 ንዑስ አንቀፅ 1 እና 2 ላይ የተዘረዘሩትን ማስረጃዎች አሟልቶ መቅረብ ግዴታ አለበት፡፡
3) ማንኛውም ተመዝጋቢ አንቀፅ 20 ንዑስ አንቀፅ 1 እና 2 ላይ የተዘረዘሩትን ማስረጃዎች እውነተኛ ለመሆናቸው በግዴታ ፎርም አረጋግጦ የማቅረብ ግዴታ አለበት፡፡
4) በመመሪያው መሠረት ተመዝጋቢው የሥራ ፈቃድ ማረጋገጥ እና የምዝገባ ሂደት ላይ ለመዝጋቢው አካል ቅሬታ ሲያቀርብ በማስረጃ አስደግፎ መሆን አለበት፡፡

5) ማንኛውም ተመዝጋቢ መዝጋቢው አካል በሰጠው የሥራ ፈቃድ ማረጋገጫ የምስክር ወረቀት ከተሰጠው አላማ ውጪ መገልግል አይችልም፡፡
6) ማንኛውም ተመዝጋቢ መዝጋቢው አካል በሚያደርገው የክትትልና ቁጥጥር ሥራዎች ትብብር የማድረግ ግዴታ አለበት፡፡   
35.  የኮንስትራክሽን የሙያ ማህበራት ምዝገባ፡ 

1) በኮንስትራክሽንና ተዛማጅነት ባላቸው የሥራ ዘርፎች የተሰማሩ የባለሙያዎችና ድርጅቶች ማህበራት በሚኒስቴር መስሪያቤቱ ቀርበው  መመዝገብ አለባቸው፡፡
2) በሚኒስቴር መስሪያቤቱ የሚመዘገቡ የኮንስትራክሽን የሙያ ማህበራት፡- 

ሀ) የማህበሩን መመስረቻ ስምምነት ሰነድ፣ 

ለ) የአባላቱን ስም ዝርዝር፣ 

ሐ) የአባላቱ የመተዳደሪያ የስነ ምግባር ደንብ፣ 

መ) በየበጀት አመቱ መጀመሪያ የማህበሩ ስትራቴጂክ ዕቅድ፣ 

ሠ) የበጀት አመቱ በተጠናቀቀ ከስድስት ወር ባልበለጠ ጊዜ ውስጥ የፋይናንሻል ስቴትሜንት፤

ረ) የማህበሩ መገኛ ቢሮ የሚገልጽ ማስረጃ በመያዝ ለሚኒስቴር መስሪያቤቱ ማሳወቅ አለባቸው፡፡

3) ማህበራቱ በማህበሩ የተመዘገቡ አባላት ለውጥ ሲኖር እና የመተዳደሪ ደንብ ሲያሻሽል ለሚኒስቴር መስሪያቤቱ የማሳወቅ ግዴታ አለባቸው፤ 

4) ማንኛውም የኮንስትራክሽን የሙያ ማህበራት ከሚሰማራበት የስራ ዘርፍ ጋር በተያያዘ ከሚኒስቴር መስሪያ ቤቱ ጋር በትብብር የመስራት ግዴታ አለባቸው፤ 

5) ሚኒስቴር መስሪያቤቱ አስፈላጊ በሆኑ ጉዳዮች ከማህበራቱ ጋር ስምምነት ሊያደርግ ይችላል፤ 

6) የመመዝገብ ግዴታውን ያላከበረ ማንኛውም የኮንስትራክሽን የሙያ ማህበር በትብብር ለመስራት ከሚኒስቴር መስሪያቤቱ የሚያገኘውን የተለያዩ ጉዳዮች የሚያጣ ይሆናል፡፡
7) ማንኛውም የኮንስትራክሽን የሙያ ማህበራት በአባላቱ ላይ የሚታዩ የስነ ምግባር ግድፈት ሲታይ ክትትል በማድረግ ማስረጃውን ለሚኒስቴር መስሪያ ቤቱ ማሳወቅ አለባቸው፤
8)  ማንኛውም የኮንስትራክሽን የሙያ ማህበራት ለአባላቶች ተከታታይ የሙያና የስነ ምግባር ሥልጠና መስጠት አለባቸው፡፡
ክፍል ስምንት

ልዩ ልዩ ድንጋጌዎች

36.ስለ ቅሬታ፡
1) ማንኛውም ተመዝጋቢ በዚህ መመሪያ መሠረት በተሰጡ የሥራ ፈቃድ ማረጋገጫ የምስክር ወረቀት
  እና ምዝገባ ላይ አገልግሎቱ በተሰጠ 10 የሥራ  ቀን ውስጥ ቅሬታ የማቅረብ መብት አለው፡፡
2) መዝጋቢው አካል በዚህ መመሪያ መሠረት በቀረቡ የቅሬታ ማመልከቻዎች ላይ በ10 የሥራ ቀን 

  ውስጥ አስፈላጊው ውሳኔ ይሰጣል፡፡
3) በዚሁ አንቀፅ ንዑስ አንቀፅ 2 መዝጋቢው አካል በሰጠው ውሳኔ ቅር የተሰኘ አካል ውሳኔው ከተሰጠበት
   ቀን አንስቶ በሰላሳ (30) ቀን ውስጥ አቤቱታውን ለሚኒስቴሩ ሊያቀርብ ይችላል፡፡ 

37. ተጠያቂነት፡
1) ማንኛውም ተመዝጋቢ ከመመሪያው ውጪ የሥራ ፈቃድ ማረጋገጫ የምስክር ወረቀት እና ምዝገባ አገልግሎት ማግኘቱ ከተረጋገጠ የአገልግሎቱ መሰረዝ እንደተጠበቀ ሆኖ አግባብ ባለው በፍትሐ-ብሔርና በወንጀል ህግ የሚጠየቅ ይሆናል፡፡
2) መዝጋቢው አካል ከመመሪያ ውጪ የሥራ ፈቃድ ማረጋገጫ የምስክር ወረቀት እና የምዝገባ አገልግሎት መስጠቱ ከተረጋገጠ አገልግሎቱን የሰጠው ሠራተኛ ወይም ኃላፊ አስተዳደራዊ እርምጃ የሚጠየቀው እንደተጠበቀ ሆኖ በፍትሐ-ብሔርና በወንጀል ህግ የሚጠየቅ ይሆናል፡፡
38. ስለ አገልግሎት ክፍያ፡
መዝጋቢው አካል ለሚሰጣቸው አገልግሎቶች የክፍያ ተመን ለመወሰን በወጣው የሚኒስትሮች ምክር ቤት ደንብ ቁጥር 478/2013 መሠረት የአገልግሎት ክፍያ ያስከፍላል፡፡
39. የመተባበር ግዴታ፡
ይህንን መመሪያ በሥራ ላይ ለማዋል የሚመለከተው አካል ህግ በሚፈቅደው አግባብ የመተባበር ግዴታ አለበት፡፡
40. የመሸጋገሪያ ድንጋጌ፡
1) በዚህ መመሪያ መሰረት የሥራ ፍቃድ የሚያወጡ ወይም የሚያሳድሱ ስራ ተቋራጭ ወይም አማካሪ ድርጅት  የቢዩልዲንግ ኢንፎርሜሽን ሞዴሊንግ እና የፕሮጀክት ማኔጅመንት ፕሮፌሽናል (B.I.M and P.M.P) ስልጠና የወሰዱ መሆን ስለሚኖርባቸው ይህ መመሪያ ከፀደቀበት ቀን ጀምሮ ከሁለት አመት በኋላ የስልጠና ሰርቲፊኬት ማቅረብ ተፈጻሚ ይሆናል፡፡

2) በዚህ መመሪያ መሰረት የሥራ ፍቃድ የሚያወጡ ወይም የሚያሳድሱ ደረጃ አንድ ስራ ተቋራጭ (ISO) አይ.ኤስ.ኦ የሚጠየቁ ሲሆን ይህ መመሪያ ከፀደቀበት ቀን ጀምሮ ከሁለት አመት በኋላ (ISO)  አይ.ኤስ.ኦ ሰርቲፊኬት ማቅረብ ተፈጻሚ ይሆናል፡፡

3) የሴፍቲ መሀንዲስን በተመለከተ ስልጠናው መሰጠት ከጀመረበት ጊዜ ጀምሮ ተግባራዊ ይደረጋል፡፡
4) የከፍተኛ ባለሙያ ምዘናን በተመለከተ  ምዘናው መሰጠት ከተጀመረበት ጊዜ ጀምሮ  ተፈጻሚ
  ይሆናል፣
41.የተሻሩ ህጎች፡
1) በዚህ መመሪያ መሰረት ከዚህ ቀደም በከተማ ልማትና ኮንስትራክሽን ሚኒስቴር መ/ቤት ወጥቶ የነበረው የኮንስትራክሽን ባለሙያዎችና ስራ ተቋራጮች ምዝገባ መመሪያ ቁጥር 19/2005 ዓ.ም እንዲሁም የዲዛይን ባለሙያዎችና አማካሪዎች ምዝገባ መመሪያ ቁጥር 22/2005 ዓ.ም በዚህ መመሪያ መሰረት ተሽሯል፡፡

2) በዚህ መመሪያ መሰረት ከዚህ ቀደም በውሃ መስኖና ኤሌክትሪክ ሚኒስቴር ወጥቶ የነበረው የውሃ ነክ ስራ ተቋራጮች፣ አማካሪዎች እና ባለሙያዎች የብቃት ማረጋገጫ የምስክር ወረቀት አሰጣጥ መመሪያ ቁጥር 1/2008 ዓ.ም በዚህ መመሪያ መሰረት ተሽሯል፡፡
3) የኮንስትራክሽን ብቃት ማረጋገጫና ምዝገባ መመሪያ ቁጥር 648/2013 በዚህ መመሪያ መሠረት

   ተሽሯል፡፡
42.መመሪያውን ስለማሻሻል፡
የከተማና መሰረተ ልማት ሚኒስቴር አስፈላጊ ሆኖ ሲያገኘው ይህን መመሪያ ሊያሻሽል ይችላል።

43.መመሪያው ተፈጻሚ የሚሆንበት  ቀን፡
ይህ መመሪያ (ከ ----------ቀን……. 2016 ዓ.ም) ከፀደቀበት ቀን ጀምሮ ተፈጻሚ ይሆናል።

                                       ጫልቱ ሳኒ
የከተማና መሰረተ ልማት
ሚኒስቴር ሚኒስትር
· Point Rating System For Grading Contractors

1) Building Work Contractor (የህንፃ ሥራ ተቋራጭ ዝቅተኛ መስፈርት)፡  (ዕዝል-1)
· መስፈርቶቹን ለመወሰን ሶስት መሰረታዊ ነጥቦች የታዩ ሲሆን እነዚህም፡-

· Best Annual Turnover – is calculated as 50% of the maximum tender value range.

· Largest Contract – is calculated as 20% of the maximum tender value range.

· Available Capital – is calculated as 10% of the maximum tender value range.

	Score Rating
	Maximum Tender Value
	Point of allocation
	Grade (ደረጃ)

	601-700
	       No Limit 
	7
	B.C1

	501-600
	 750,000,000 
	6
	B.C2

	401-500
	  350,000,000
	5
	B.C3

	301-400
	  200,000,000
	4
	B.C4

	201-300
	100,000,000
	3
	B.C5

	101-200
	40,000,000
	2
	B.C6

	0-100
	20,000,000 
	1
	B.C7


ማሳሰቢያ፡- የመጫረቻ ዋጋ ወሰን የለውም/ No Limit/ የደረጃ አንድ ኮንትራክተር turnover, largest contract and available capital ለማስላት፡

· የደረጃ ሁለት የመጫረቻ ዋጋ turnover ይሆናል፡፡

· Largest  contract የደረጃ ሁለት መጫረቻ ዋጋ 40 ፐርሰንት፣

· Available  capital  ደግሞ የደረጃ ሁለት መጫረቻ ዋጋ  20 ፐርሰንት ይሆናል፡፡

Grading Calculation (Building Works Contractors)

	Best Annual Turnover (E) Weight of 10
	Points Allocation
	Largest Contract (E) Weight of 70
	Points Allocation
	Available Capital (E) Weight of 20
	Points Allocation

	750,000,000
	7
	300,000,000
	7
	150,000,000
	7

	375,000,000
	6
	150,000,000
	6
	75,000,000
	6

	175,000,000
	5
	70,000,000
	5
	35,000,000
	5

	100,000,000
	4
	40,000,000
	4
	20,000,000
	4

	50,000,000
	3
	20,000,000
	3
	10,000,000
	3

	20,000,000
	2
	8,000,000
	2
	4,000,000
	2

	10,000,000
	1
	4,000,000
	1
	2,000,000
	1

	0
	0
	0
	0
	0
	0


Example:-

	COMPANY NAME
	BEST ANNUAL TURNOVER
	LARGEST CONTRACT
	AVAILABLE CAPITAL

	ABC:  CONSTRACTION
	100,000,000
	70,000,000
	20,000,000


· Grading Calculation

	Company
	best annual turnover at 10
	the largest contract at 70
	available capital at 20
	grading score
	Category

	ABC: CONSTRACTION
	4 x 10 = 40
	5 x 70 = 350
	4 x 20 = 80
	40 + 350 + 80 = 470
	BC3


2) Civil Work Contractor)  (ዕዝል-2)
	Score Rating
	Maximum Tender Value
	Point of allocation
	Grade(ደረጃ)

	601-700
	No Limit
	7
	C.W.C1

	501-600
	1,300,000,000
	6
	C.W.C 2

	401-500
	600,000,000
	5
	C.W.C 3

	301-400
	300,000,000
	4
	C.W.C 4

	201-300
	150,000,000
	3
	C.W.C 5

	101-200
	60,000,000
	2
	C.W.C 6

	0-100
	30,000,000
	1
	C.W.C 7


· Grading Calculation (Civil Works Contractors)

	Best Annual Turnover (E) Weight of 10
	Points Allocation
	Largest Contract (E) Weight of 70
	Points Allocation
	Available Capital (E) Weight of 20
	Points Allocation

	1,300,000,000
	7
	520,000,000
	7
	260,000,000
	7

	650,000,000
	6
	260,000,000
	6
	130,000,000
	6

	300,000,000
	5
	120,000,000
	5
	60,000,000
	5

	150,000,000
	4
	60,000,000
	4
	30,000,000
	4

	75,000,000
	3
	30,000,000
	3
	15,000,000
	3

	30,000,000
	2
	12,000,000
	2
	6,000,000
	2

	15,000,000
	1
	6,000,000
	1
	3,000,000
	1

	0
	0
	0
	0
	0
	0


3) ልዩ ስራ ተቋራጭ መደቦች) (ዕዝል-3)
(3.1) የህንፃ ማጠናቀቂያ ሥራ ተቋራጭ (A building completion contractor)
	Score Rating
	Maximum Tender Value
	Point of allocation
	Grade(ደረጃ)

	301-400
	No limit
	4
	B.S.1

	201-300
	20,000,000
	3
	B.S.2

	101-200
	10,000,000
	2
	B.S.3

	0-100
	7,000,000
	1
	B.S.4


· Grading Calculation (ለደረጃው  የተሰጠው  ስሌት)
	Best Annual Turnover (E) Weight of 10
	Points Allocation
	Largest Contract (E) Weight of 70
	Points Allocation
	Available Capital (E) Weight of 20
	Points Allocation

	20,000,000
	4
	8,000,000
	4
	4,000,000
	4

	10,000,000
	3
	4.000,000
	3
	2,000,000
	3

	5,000,000
	2
	2,000,000
	2
	1,000,000
	2

	3,500,000
	1
	1,400,000
	1
	700,000
	1

	0
	0
	0
	0
	0
	0


(3.2) የግንባታ ቦታ ማፅዳትና ማዘጋጀት ሥራ ተቋራጭ (ዕዝል-4)
 ( Building Sites Preparation & Clearing Works)
	Score Rating
	Maximum Tender Value
	Point of allocation
	Grade (ደረጃ)

	301-400
	No limit
	4
	B.S.1

	201-300
	10,000,000
	3
	B.S.2

	101-200
	6,000,000
	2
	B.S.3

	0-100
	3,000,000
	1
	B.S.4


· Grading Calculation (ለደረጃው  የተሰጠው  ስሌት)
	Best Annual Turnover (E) Weight of 10
	Points Allocation
	Largest Contract (E) Weight of 70
	Points Allocation
	Available Capital (E) Weight of 20
	Points Allocation

	10,000,000
	4
	4,000,000
	4
	2,000,000
	4

	5,000,000
	3
	2,000,000
	3
	1,000,000
	3

	3,000,000
	2
	1,200,000
	2
	600,000
	2

	1,500,000
	1
	600,000
	1
	300,000
	1

	0
	0
	0
	0
	0
	0


(3.3) የኤሌክትሪክ፣ የቧንቧ እና ሌሎች የግንባታ መስመር ዝርጋታ ሥራ ተቋራጭ (ዕዝል-5)
	Score Rating
	Maximum Tender Value
	Point of allocation
	Grade (ደረጃ)

	301-400
	No limit
	4
	E.S.1

	201-300
	14,000,000
	3
	E.S.2

	101-200
	8,000,000
	2
	E.S 3

	0-100
	4,000,000
	1
	E.S.4


· Grading Calculation(ለደረጃው  የተሰጠው  ስሌት)
	Best Annual Turnover (E) Weight of 10
	Points Allocation
	Largest Contract (E) Weight of 70
	Points Allocation
	Available Capital (E) Weight of 20
	Points Allocation

	14,000,000
	4
	5,600,000
	4
	2,800,000
	4

	7,000,000
	3
	2,800,000
	3
	1,400,000
	3

	4,000,000
	2
	1,600,000
	2
	800,000
	2

	2,000,000
	1
	800,000
	1
	400,000
	1


(3.4) ሌሎች ልዩ የግንባታ ሥራ ተቋራጭ (ዕዝል-6)
	Score Rating
	Maximum Tender Value
	Point of allocation
	Grade(ደረጃ)

	301-400
	No limit
	4
	1

	201-300
	18,000,000
	3
	2

	101-200
	10,000,000
	2
	3

	0-100
	2,000,000
	1
	4


· Grading Calculation (ለደረጃው  የተሰጠው  ስሌት)፡
	Best Annual Turnover (E) Weight of 10
	Points Allocation
	Largest Contract (E) Weight of 70
	Points Allocation
	Available Capital (E) Weight of 20
	Points Allocation

	18,000,000
	4
	7,200,000
	4
	3,600,000
	4

	9,000,000
	3
	3,600,000
	3
	1,800,000
	3

	5,000,000
	2
	2,000,000
	2
	1,000,000
	2

	1,000,000
	1
	400,000
	1
	200,000
	1

	0
	0
	0
	0
	0
	0


1) Consultant Firm (ዕዝል-7)
1.1) Architects consultants

	Grade
	The type of project  needed to submit
	Professionals 

	
	
	Type
	amount

	1
	2 Building Design or Architectural Design, Design Review or Supervision work over the last 10 years and at least one design cost birr 300,000,000 & above
	Practicing Professional  Structural Engineer
	1

	
	
	Practicing  Professional  Architect
	1

	
	
	Professional Electrical Engineer 
	1

	
	
	Professional Sanitary Engineer
	1

	
	
	Professional Construction Management
	1

	
	
	Graduate Engineer
	1

	
	
	Associate Engineer IV 
	1

	2
	2 Building Design or Architectural Design, Design Review or Supervision work over the last 10 years and at least one design cost birr 150,000,000 & above
	Practicing Professional Architect/Engineer
	1

	
	
	Professional Structural Engineer/Architect
	1

	
	
	Professional Electrical Engineer
	1

	
	
	Professional Sanitary Engineer
	1



	
	
	Professional Construction Management
	1

	
	
	Graduate Engineer
	1

	3
	2 Building Design or Architectural Design, Design Review or Supervision work over the last 10 years and at least one design cost birr 70,000,000 & above
	Practicing Professional Architect/Engineer
	1

	
	
	Professional Structural Engineer/Architect
	1

	
	
	Professional Electrical/Sanitary/ Engineer/construction Management
	1

	
	
	Graduate  Engineer
	1

	4
	Does not require
	Practicing Professional Architect/Engineer
	1


1.2) engineering consultants (sanitary: highway and bridge consultants)  (ዕዝል-8)
	ደረጃ
	እንዲያቀርብ የሚያስፈልገው የፕሮጀክት አይነት
	

	
	
	

	
	
	ዓይነት
	ብዛት

	1
	2Engineering Design,design or consulting and supervision of road or bridge projects in the last 10 years and has at least one asphalt road with at least 50 km & one bridge.

2 Sanitary Design or Design Review work over the last 10 years and at least one design cost birr 520,000,000 & above
	Practicing Professional Highway  engineer/Practicing Professional Structural Engineer/PP construction Management
	1

	
	
	Practicing Professional Sanitary Engineer
	1

	
	
	Professional Electrical Engineer
	1

	
	
	Professional Sanitary Engineer
	1

	
	
	Professional geotechnical engineer or professional underground engineer
	1

	
	
	Professional Material Engineer
	1

	
	
	Professional Pavement Engineer
	1

	
	
	Professional bridge engineer
	1

	
	
	Graduate Engineer
	3

	
	
	Associate Engineer Level 4
	2

	
	
	Assistant Engineer Level 2
	1

	2
	2Engineering Design, design or consulting and supervision of road or bridge projects in the last 10 years and has at least one asphalt road with at least 20 km & one bridge.

2 Sanitary Design or Design Review work over the last 10 years and at least one design cost birr 260,000,000 & above
	Practicing Professional Highway  engineer/Practicing Professional Structural Engineer/PP construction Management
	1

	
	
	Professional Pavement Engineer
	1

	
	
	Professional Material Engineer
	1

	
	
	Professional bridge engineer
	1

	
	
	Graduate Engineer
	2

	
	
	Associate Engineer Level 3
	1

	
	
	Assistant Engineer Level 1
	1

	3
	2Engineering Design, design or consulting and supervision of road or bridge projects in the last 10 years and has at least one asphalt road with at least 15 km & one bridge.

2 Sanitary Design or Design Review work over the last 10 years and at least one design cost birr 120,000,000 & above
	Practicing Professional Highway Engineer/Practicing Professional Structural Engineer/PP construction Management
	1

	
	
	  Professional Material Engineer
	1

	
	
	Professional bridge engineer
	1

	
	
	Graduate Engineer
	1

	
	
	Associate Engineer Level 3
	1

	4
	Do not require
	Practicing Professional Highway Engineer or Practicing Professional Material Engineer or Practicing Professional Pavement Engineer
	1


1.3) Construction management consultant  (ዕዝል-9)
Consultants involved in this field include Construction Management, Construction Supervision, Engineering Project Management, Quantitative Surveying, Construction Planning, Contract Management, Claim Management, Dispute Resolution, Engineering Economics Research, Construction Engineering Consulting, Project Monitoring and Evaluation, New Project   Consulting Service Developments such as building, road bridge, highway, port and civil works can participate in research activities

	Category
	Type of project  need to submit
	Professionals Requirement

	
	
	Type
	No

	1
	Has worked on 3(Three) projects in the last 10 years with the above types of work at least one project  cost birr 520,000,000 & above 
	Practicing Professional Construction Management
	1

	
	
	Professional Construction Management
	1

	
	
	Professional Engineer
	1

	
	
	Graduate Construction Management / Engineer
	2

	
	
	Associate Engineer Level  IV
	1

	
	
	Assistant Engineer Level II
	2

	2
	Has worked on  2 (Two)projects in the last 10 years with the above types of work at least one project cost birr 260,000,000 & above
	Practicing Professional Construction Management
	1

	
	
	 Professional Construction Management / Engineer
	1

	
	
	Graduate Construction Management / Engineer
	1

	
	
	Associate Engineer Level  III
	1

	
	
	Assistant Engineer Level II
	2

	3
	Has worked on at least 1(One) projects  cost cost birr 120,000,000 & above in the last 10 years with the above types of work 
	Practicing Professional Construction Management
	1

	
	
	Professional Construction Management / Engineer
	1

	
	
	Graduate Construction Management / Engineer
	1

	
	
	Associate Engineer Level  III
	1

	
	
	Assistant Engineer Level  I
	1

	4
	Not required
	Practicing Professional Construction Management
	1


1.4) Urban Planning Consultant  (ዕዝል-10)
	Grade
	Number and type of project required to submit
	Professionals
	Vehicles and Equipment



	1


	At least 4 new city plans / structural plan / master plan / local development plan / neighborhood development plan

       OR

Develop at least 4 existing / expansion / urban renewal / redevelopment plans
	Minimum educational preparation
	First Degree/second Degree
	No
	Type
	No

	
	
	Practicing Urban Planner
	
	1
	Pick Up
	2

	
	
	Sociologist
	10/8
	1
	Total Station
	2

	
	
	Economist
	10/8
	1
	Drone
	2

	
	
	Geographer
	10/8
	1
	hand held GPS
	4

	
	
	Environmental planner / environmentalist
	6/4
	1
	
	

	
	
	Urban Design Expert / Urban Engineer
	4/2
	1
	
	

	
	
	Surveyor
	4/2
	1
	
	

	
	
	Transportation planner
	4/2
	1
	
	

	
	
	Infrastructure planner
	2/0
	1
	
	

	
	
	GIS expert
	2/0
	2
	
	

	
	
	Card Expert
	2/0
	2
	
	

	2


	At least 3 new city plans / structural plan / master plan / local development plan / neighborhood development plan

          OR

Develop at least 3 existing / expansion / urban renovation / redevelopment plans
	Practicing urban Planner
	
	1
	
	

	
	
	Sociologist
	8/6
	1
	Pick Up
	1

	
	
	Urban Design Expert / Urban Engineer
	4/2
	1
	Total Station
	2

	
	
	
	
	
	Drone
	1

	
	
	Economist
	8/6
	1
	
	

	
	
	Geographer
	8/6
	1
	
	

	
	
	Environmental planner
	4/2
	1
	
	

	
	
	
	
	
	hand held GPS


	3

	
	
	Surveyor
	2/0
	1
	
	

	
	
	Transportation planner
	0
	1
	
	

	
	
	Infrastructure planner
	0
	1
	
	

	
	
	GIS expert
	0
	1
	
	

	
	
	Card Expert
	0
	1
	
	

	3


	At least 2 new city plans / structural plan / master plan / local development plan / neighborhood development plan

        OR

Develop at least 2 existing / expansion / urban renewal / redevelopment plans
	Professional Urban Planner
	1
	1
	Total Station
	2

	
	
	Urban Design Expert / Urban Engineer
	2/0
	1
	Drone
	1

	
	
	
	
	
	Hand held GPS
	2

	
	
	Sociologist
	6/4
	1
	 
	

	
	
	Economist
	6/4
	1
	
	

	
	
	Geographer
	6/4
	1
	
	

	
	
	Environmental planner
	2/0
	1
	
	

	
	
	Surveyor
	2/0
	1
	
	

	
	
	Transportation planner
	0
	1
	
	

	
	
	Infrastructure planner
	0
	1
	
	

	
	
	GIS expert
	0
	1
	
	

	
	
	Cad Expert
	0
	1
	
	

	4


	At least 1 new city plans / structural plan / master plan / local development plan / neighborhood development plan

            OR

Develop at least 1 existing / expansion / urban renovation / redevelopment plans
	Professional Urban Planner
	1
	1
	Total Station
	2

	
	
	Sociologist
	4/2
	1
	hand held GPS
	2

	
	
	Economist
	4/2
	1
	
	

	
	
	Geographer
	4/2
	1
	
	

	
	
	Surveyor/ GIS expert
	0
	1
	
	

	
	
	Cad Expert
	0
	1
	
	


1.5) Water work consultants  (ዕዝል-11)
	Category
	Type of project  need to submit
	Professionals Requirement

	
	
	

	
	
	Type
	No

	1
	Has worked on 4(four) projects  in the last 10 years at least one project cost cost birr 520,000,000 & above
	Practicing hydraulics Engineer/civil engineer
	1

	
	
	Professional Construction Management / Engineer
	1

	
	
	Graduate hydraulics Engineer/civil engineer
	1

	
	
	Associate Engineer Level  III
	2

	
	
	Assistant Engineer Level  I
	1

	
	
	Practicing hydraulics Engineer/civil engineer
	2

	2
	Has worked on 3(three) projects  in the last 10 years at least one project cost cost birr 260,000,000 & above
	Practicing hydraulics Engineer/civil engineer
	1

	
	
	Professional Construction Management / Engineer
	1

	
	
	Graduate hydraulics Engineer/civil engineer
	1

	
	
	Associate Engineer Level  III
	1

	
	
	Assistant Engineer Level  I
	2

	3
	Has worked on 2(two) projects  in the last 10 years at least one project cost cost birr 120,000,000 & above
	Practicing hydraulics Engineer/civil engineer
	1

	
	
	Professional Construction Management / Engineer
	1

	
	
	Graduate hydraulics Engineer/civil engineer
	1

	
	
	Associate Engineer Level  III
	1

	
	
	Assistant Engineer Level  I
	1

	4
	Not required
	Practicing Professional hydraulics engineer
	1


ማሳሰቢያ፡- ከላይ ለተጠየቀው የሰው ሀይል መስፈርት ከተዘረዘሩት ውስጥ በስብጥርና በመተካካት ማሟላት አለበት፡፡ በውሃ ሀብትና ወይም በሃይድሮሊክ ምሕንድስና/ በመስኖ ምህንድስና ወይም በድሬኔጅ ምሕንድስና/በሃይድሮጂኦሎጂ/ ጂኦሎጂስት/ በመጠጥ ውሃ፡፡                                                                                                                                                                                                                                                                                                                                                                                                                                                                                                                                                                

 2) Special Consulting

2.1) Minimum Qualifications for soil test consulting     (ዕዝል-12)
	No
	 The type of professional required for each level
	Category

	
	
	1
	2
	3
	4

	1
	Practicing Material Engineer or Geo-technical Engineer
	1
	1
	
	-

	2
	Professional material engineer or  Geo-technical engineer or geological engineer
	2
	1
	1
	1

	3
	Graduate Engineer
	3
	2
	1
	1

	4
	Associate Engineer Level 3
	2
	2
	2
	1

	Total
	8
	6
	4
	3


2.2. Construction material laboratory test consultants 

 (የግብአት ጥራት መፈተሻ መስፈርት)   (ዕዝል-13)
	No
	Types of material
	Professional
	Level

	
	
	Type
	No
	1
	2
	3
	4

	1
	Cement

Mortar

Soil
	Professional Material Engineer 5 years’ experience
	1
	1
	
	
	

	
	
	Graduate Engineer
3 years’ experience
	2
	1
	1
	
	

	
	
	Junior Associate Engineer 2 year experience 
	3
	
	1
	1
	1

	
	
	Engineering Aid
2 years laboratory experience as a technician
	2
	
	
	1
	

	2
	Aggregate

Sand

Stone
	Graduate Engineer
3 years’ experience
	1
	1
	
	
	

	
	
	Junior Associate Engineer 2 year experience 
	2
	
	1
	1
	

	
	
	Engineering Aid
2 years laboratory experience as a technician
	2
	
	
	1
	1

	
	
	Junior Engineering Aid
0 years laboratory experience as a technician
	1
	
	
	
	

	3
	Concrete

Brick

Ceramic
	Graduate Engineer 2 years’ experience
	2
	1
	1
	
	

	
	
	Graduate Engineer 0 years’ experience
	1
	
	
	
	1

	
	
	Engineering Aid 2 years’ experience
	2
	
	
	1
	1

	4
	Bituminous

Reinforcement bar

HDPE Pipe
	Professional Material Engineer 5 years’ experience
	2
	1
	1
	
	

	
	
	Graduate Engineer 3 years’ experience
	2
	1
	1
	
	

	
	
	Junior Associate Engineer 2 year experience 
	3
	
	1
	1
	1

	
	
	Engineering Aid
2 years laboratory experience as a technician
	2
	
	1
	1
	


(የግብአት ጥራት መፈተሻ መስፈርት)   (ዕዝል-13)  (መሳሪያዎች መግባት አለባቸው)
2.3) Asset Valuation Consultant   (ዕዝል-14)
	No
	 The type of professional required for each level
	Grade

	
	
	1

	1
	Professional Engineer (Civil or related field of study);
	1

	2
	Professional Mechanical or Electrical or sanitary  Engineer;
	1

	3
	Professional Quantity Surveyor
	2

	5
	Graduate Engineer;
	1

	6
	Accountant (IFRS certified) and 3 years work experience
	1

	
	Total
	6


2.4) Construction audit Consultant  (ዕዝል-15)
	Grade
	Type of project  need to submit
	Professionals Requirement

	
	
	

	
	
	Type
	No

	1
	Has worked on at least 4(four) projects in the last 10 years with the above types of work
	Practicing structural Engineer/highway engineer
	1

	
	
	Professional sanitary /hydro-geologist Engineer
	1

	
	
	Graduate Drainage Engineer/civil engineer
	1

	
	
	Associate Engineer Level  III
	2

	
	
	Assistant Engineer Level  I
	1

	2
	Has worked on at least 3 (Three)projects in the last 10 years with the above types of work
	Practicing structural Engineer/highway engineer
	1

	
	
	Professional Construction Management / Engineer
	1

	
	
	Graduate hydraulics Engineer/civil engineer
	1

	
	
	Associate Engineer Level  III
	1

	
	
	Assistant Engineer Level  I
	2

	3
	Has worked on at least 2(One) projects in the last 10 years with the above types of work
	Practicing structural Engineer/highway engineer
	1

	
	
	Professional Construction Management / Engineer
	1

	
	
	Graduate hydraulics Engineer/civil engineer
	1

	
	
	Associate Engineer Level  III
	1

	
	
	Assistant Engineer Level  I
	1

	4
	Not required
	Practicing Professional hydraulics engineer
	1


2.5) Building management Consultant    (ዕዝል-16)
	No
	 The type of professional required for each level
	Category

	
	
	1
	2
	3
	4

	1
	Architect 6 years’ experience
	1
	1
	1
	

	2
	Civil  engineer 6 years’ experience
	1
	1
	
	-

	3
	Sanitary engineer 4 years’ experience
	2
	1
	1
	1

	4
	Electro-mechanical engineer 4 years’ experience
	3
	2
	1
	1

	5
	Electrical engineer 4 years’ experience
	2
	2
	2
	1

	Total
	9
	7
	5
	3


 Maximum Project Cost for Consulting Bid Price  (ዕዝል-17)
	ተ.ቁ
	ምድብ
	ደረጃ / የመጫረቻ ዋጋ በሚሊየን ብር

	
	
	1
	2
	3
	4
	5
	6

	1
	Architects Consultant
	No limit
	 up to 400
	Up to 120


	Up to 60
	
	

	2
	Engineering Consultant
	No limit
	Up to 750
	Up to 350
	Up to 150
	
	

	3
	Construction Manegement Consultant
	No limit
	Up to 850
	Up to 500
	Up to 250
	
	

	4
	Urban planning Consultant


	No limit
	100,000 population urban
	50,000 

population

urban
	20,000 population urban
	
	

	5
	Water Works Consultant
	No limit
	Up to 850
	Up to 500
	Up to 250
	
	


Special Consulting Maximum Bid Price   (ዕዝል-18)
	ተ.ቁ
	ምድብ
	ደረጃ / የመጫረቻ ዋጋ በሚሊየን ብር

	
	
	1
	2
	3
	4

	1
	Soil test consulting
	No limit
	1.5 to 3 million (up to 30 floors)
	500,000 to 1.5 million

(Up to 15 floors)
	Less than 500,000

(Up to 5 floors)

	2
	construction material laboratory test consultants)
	No limit
	600 million
	400 million
	<2.5million

	3
	Asset Valuation Consultant
	No limit
	420 million
	300 million
	<1,800million

	4
	Construction audit Consultant
	No limit
	500 million
	400 million
	<220 million

	5
	building management Consultant
	No limit
	300 million
	200 million
	<100 million

